
ªЗБЕКИСТОН РЕСПУБЛИКАСИ ПРЕЗИДЕНТИ 
ТУРКИЙ КЕНГАШНИНГ НОРАСМИЙ САММИТИДА ИШТИРОК ЭТДИ

ªЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ТУРКИЙ КЕНГАШНИНГ ВИДЕОКОНФЕРЕНЦИЯ ШАКЛИДА 

ªТКАЗИЛГАН НОРАСМИЙ САММИТИДАГИ НУТ¯И

Қозоғистон Республикаси Президенти 
Қосим-Жомарт Тоқаев раислик қилган 
тадбирда Қозоғистон Республикасининг 
Биринчи Президенти — Элбоши, Туркий 
кенгашнинг Фахрий раиси Нурсултон 
Назарбоев, Озарбайжон Республикаси 
Президенти Илҳом Aлиев, Қирғизистон 
Республикаси Президенти Садир 
Жапаров, Туркия Республикаси 
Президенти Режеп Таййип Эрдоған, 
Туркманистон Президенти Гурбангули 
Бердимуҳамедов, Венгрия Бош вазири 
Виктор Орбан ва Туркий кенгаш бош 
котиби Бағдод Амреев қатнашди.

Тадбирда ташкилот доирасида иқтисо-
диёт, савдо, транспорт соҳаларидаги кўп 
қиррали амалий ҳамкорликни ҳамда мада-
ний-гуманитар алоқаларни мустаҳкамлаш 
масалалари юзасидан фикр алмашилди.

Ўзбекистон Республикаси Президенти 
Шавкат Мирзиёев 31 март куни Туркий тилли давлатлар 

ҳамкорлик кенгашининг видеоанжуман шаклида ўтган норасмий 
саммитида иштирок этди.

Учрашувда барча туркий халқлар-
нинг маънавий юксалишига катта ҳис-
са қўшган буюк шоир ва мутафаккир 
Хожа  Аҳмад Яссавий меросига алоҳида 
 эътибор қаратилди. Давлатимиз раҳ-
бари диний-ахлоқий қарашлари билан 
минтақамизда улкан эътибор қозонган 
ҳазрат Яссавийга Соҳибқирон Амир Те-
мур ихлос қўйгани ҳамда унинг хотира-
сига атаб Туркистон шаҳрида муҳташам 
мақбара бунёд этганини қайд этди.

Бугунги кунда Аҳмад Яссавий мақба-
раси барча қардош халқларимиз учун 
табаррук қадамжо ҳисобланади.

Президент Шавкат Мирзиёев ўз нут-
қида мустаҳкам тарихий ришталар, 
муштарак тил, маданият ва маънавий 
қадриятлар асосида шаклланган Туркий 
тилли давлатлар ҳамкорлик кенгаши 

минтақавий ҳамкорликнинг самарали 
механизмига айланиб бораётганини 
алоҳида таъкидлади.

Давлатимиз раҳбари коронавирус 
пандемия таъсирида давом этаётган 
глобал инқирознинг салбий оқибатла-
рини юмшатиш ва бартараф этиш йўли-
да кенгашнинг яқин ва ўрта истиқболга 
мўлжалланган иқтисодий ҳамкорлик 
стратегиясини ишлаб чиқиш ташаббу-
сини илгари сурди. Шунингдек, савдо, 
инвестиция, саноат, транспорт алоқала-
рини тез фурсатда тиклаш ва янги ша-
роитларда ривожлантириш, электрон 
тижорат ҳамда рақамли технологиялар-
ни кенг жорий этиш, ишбилармон дои-
ралар ва ҳудудлараро ҳамкорлик им-
кониятларидан тўлиқроқ фойдаланиш 
зарурлигига эътибор қаратди.

Туркий тилли мамлакатлар ўртасида 
саноат кооперациясини кучайтириш ва 
йирик сармоявий лойиҳаларни амалга 
ошириш устувор вазифалардан бири 
эканлиги, Туркий кенгаш доирасида Ин-
вестиция жамғармаси ва Тараққиёт бан-
кини ташкил этиш ва ишга тушириш бў-
йича амалий ишларни жадаллаштириш 
зарурлиги таъкидланди.

Ўзбекистон Президенти минтақа-
мизнинг улкан стратегик аҳамиятга эга 
транспорт ва транзит салоҳиятидан 
янада унумли фойдаланишга, Осиёдаги 
глобал бозорларга чиқиш имконияти-
ни кенгайтириш мақсадида Марказий 
Осиё ҳудудида транспорт йўлакларини, 
шунингдек, Озарбайжон ва Туркия ор-
қали Европа бозорларига элтувчи йўна-
лишларни ривожлантириш,  логистика 

 инфратузилмасини кенгайтириш бў-
йича йирик лойиҳаларни биргаликда 
амалга оширишга чақирди. 

Шавкат Мирзиёев Туркий кенгаш-
га аъзо мамлакатлардаги муқаддас 
 қадамжолар бўйлаб “Табаррук зиёрат” 
лойиҳасини амалга ошириш, шу мақ-
садда Зиёрат туризмини ривожланти-
риш дастурини қабул қилиш ташаббу-
сини билдирди.

Буюк ўзбек шоири, мутафаккир ва 
давлат арбоби Алишер Навоийнинг 
туркий дунё маънавий-маърифий ҳаё-
тига қўшган беқиёс ҳиссасини инобатга 
олиб, давлатимиз раҳбари фан, таълим, 
адабиёт, санъат, ижтимоий соҳалардаги 
ютуқлар ҳамда туркий дунё бирлигини 
мустаҳкамлаш йўлидаги саъй-ҳара-
катларни рағбатлантириш мақсадида   

Туркий кенгаш доирасида Алишер  
Навоий номидаги халқаро мукофотни 
таъсис қилишни таклиф этди.

Ўзбекистон Президентининг ташаб-
буслари саммит иштирокчилари томо-
нидан тўлиқ қўллаб-қувватланди.

Олий даражадаги учрашув якунида 
Туркистон декларацияси қабул қилиниб, 
унда норасмий саммитда эришилган 
асосий келишувлар акс этди.

Туркий кенгашнинг саккизинчи 
саммитини 2021 йилнинг кузида 
Туркия Республикасида ўтказиш 
режалаштирилмоқда.

ЎзА 

Ҳурматли Қосим-Жомарт Кемелевич!
Ҳурматли давлат ва ҳукумат раҳбарлари!
Авваламбор, халқаро Наврўз байрами давом 

этаётган ушбу файзли кунларда Сиз, азизларни 
кўриб турганимдан мамнунман.

Бугунги учрашувни ташкил этиш ташаббу-
си билан чиққан муҳтарам оқсоқолимиз, Қозо-
ғистон Республикасининг биринчи Президенти 
— Элбоши, Туркий кенгашнинг Фахрий раиси 
Нурсултон Абишевич Назарбоевга чуқур мин-
натдорчилик изҳор этаман.  

Анжуманимиз улуғ шоир ва мутафаккир Хожа 
Аҳмад Яссавий яшаб ўтган қадимий ва навқирон 
Туркистон шаҳри билан боғлангани бежиз эмас.

Ушбу шаҳри азим “Турк дунёсининг руҳоният 
пойтахтларидан бири” сифатида эълон қилини-
шида чуқур рамзий маъно бор.

Маълумки, Мир Алишер Навоий ҳазрат Ясса-
вийга “Туркистон мулкининг шайхул машойихи” 
деб юксак баҳо берганлар. 

Аҳмад Яссавийнинг ўлмас мероси буюк аж-
додларимиз — Жалолиддин Румий ва Юнус 
Эмро, Юсуф Хос Ҳожиб, Низомий Ганжавий, 
Махтумқули Фироғий ва Бобораҳим Машраб 
каби шоирлар қаторида туркий халқларнинг 
умумий маънавий бойлиги сифатида ардоқлаб 
келинади.

Аҳмад Яссавий ўз даврида бутун мусулмон 
оламида “Ислом динининг қуввати” деб шуҳ-
рат қозонган Бухорои шарифда Юсуф Ҳама-
доний, Абдухолиқ Ғиждувоний каби машҳур 
уламолардан таҳсил олгани ота-боболаримиз-
нинг доимо сафдош ва ҳамфикр бўлиб келга-
нини кўрсатади. 

Ўзининг диний-ахлоқий қарашлари билан 
минтақамизда улкан обрў-эътибор қозонган 

ҳазрат Яссавийга буюк Амир Темур чин дилдан 
ихлос қўйгани, унинг хотирасига атаб муҳта-
шам мақбара бунёд этганини барчамиз яхши 
биламиз.

Шунингдек, Соҳибқирон бобомиз ушбу маж-
муанинг моддий таъминоти учун вақф ташкил 
қилгани ва бу жамғарма асрлар давомида фао-
лият кўрсатгани эл-юртларимизнинг тарихий 
бирлигидан далолат беради.

Бугунги кунда Аҳмад Яссавий зиёратгоҳини 
барча қардош халқларимиз табаррук қадамжой 
сифатида чексиз қадрлайди.

Кўпмиллатли Туркистон шаҳри сўнгги йил-
ларда тобора гўзал ва обод бўлиб бораётгани, 
улкан бунёдкорлик майдонига айланаётганига 
барчамиз ҳозир видеолавҳалар орқали гувоҳ 
бўлдик.

Бугунги фурсатдан фойдаланиб, Озарбайжон 
Президенти ҳурматли Илҳом Гейдарович Алиев 
ва озарбайжон халқини, Тоғли Қорабоғ ҳудудини 
қайтариб, тарихий адолатни тиклаш йўлидаги 
ғалабаси билан яна бир бор табриклайман.

Ўзбекистон Тоғли Қорабоғ заминидаги кўҳна 
обидалар, маданият ва маърифат масканлари-
ни тиклаш ишларига ҳисса қўшишга тайёр эка-
нини билдирамиз. 

Ҳурматли саммит иштирокчилари!
Муштарак тил ва ягона дин, тарихий ва ма-

даний ришталар асосида шаклланган Туркий 
кенгаш ташкилоти минтақавий ҳамкорликнинг 
самарали механизмига айланиб бормоқда.

Ташкилотимиз ўз тараққиётининг янги дав-
рига қадам қўяр экан, биз ҳар қандай синов ва 
таҳдидларни биргаликда енгиб ўтишга тайёр бў-
лишимиз, мавжуд салоҳиятимиздан тўлиқ фой-
даланишимиз зарур.

Бу борада бизнинг олдимизда муҳим вазифа-
лар турибди.

Биринчидан, иқтисодий алоқаларни кучай-
тириш бизнинг асосий мақсадимизга айланиши 
даркор. 

Айни пайтда ишлаб чиқилаётган “Туркий дунё 
нигоҳи — 2040” концептуал ҳужжати асосида 
ҳозирги ва пандемиядан кейинги вазиятни ино-
батга олган ҳолда, аъзо давлатларга хос, яқин 
ва ўрта истиқболга мўлжалланган иқтисодий 
ҳамкорлик стратегиясини тайёрлашни таклиф 
қиламиз.

Бунда асосий урғуни кечаётган глобал инқи-
рознинг салбий оқибатларини бартараф этиш, 
савдо, инвестиция, саноат, транспорт алоқа-
ларини тиклаш ва янги шароитларда ривож-
лантириш, электрон тижорат ҳамда рақамли 
технологияларни кенг жорий этиш, бизнес ва 
ҳудудлараро ҳамкорлик имкониятларидан тўлиқ 
фойдаланишга қаратиш лозим. 

Иккинчидан, давлатларимиз ўртасида са-
ноат кооперациясини кучайтириш ва йирик 
сармоявий лойиҳаларни амалга ошириш мақса-
дида билдирилган таклифларни қўллаб-қувват-
лаган ҳолда, Туркий кенгашнинг ўз Инвестиция-
вий жамғармаси ҳамда Тараққиёт банкига эга 
бўлиш фурсати етди, деб  ҳисоблаймиз. Бу бо-
рада амалий ишларни бошлаш тарафдоримиз.

Учинчидан, минтақамизнинг транспорт ва 
транзит салоҳиятини ошириш биз учун страте-
гик аҳамиятга эга.

Марказий Осиё ҳудуди орқали дунёнинг асо-
сий бозорларига, жумладан, Хитой, Ҳиндистон, 
Покистон ва Осиёнинг бошқа мамлакатларига, 
Озарбайжон ва Туркиядан Европа давлатларига 
чиқиш муҳимдир.

Мазкур йўналишларда транспорт йўлаклари-
ни ривожлантириш ва йирик логистика инфра-
тузилма лойиҳаларини биргаликда амалга оши-
риш умумий манфаатларимизга тўлиқ жавоб 
беради. 

Тўртинчидан, динимиз тарихида беқиёс из 
қолдирган улуғ боболаримиз мероси билан кенг 
жамоатчиликни яқиндан таништириш эзгу инти-
лишларимизга мосдир. 

Бу борада мамлакатларимиз ҳудудида жой-
лашган муқаддас қадамжойлар бўйлаб “Табар-
рук зиёрат” лойиҳасини амалга оширишни так-
лиф этамиз.

Бунинг учун Кенгаш доирасида Зиёрат туриз-
мини ривожлантириш дастурини қабул қилиш 
мақсадга мувофиқдир. 

Бешинчидан, халқларимизнинг дунёвий 
фанлар ривожига қўшган беқиёс ҳиссасини ва 
бой маданий меросини чуқур ўрганиш, турли 
тадқиқотлар олиб бориш ҳамда жаҳон миқёсида 
тарғиб этиш катта аҳамиятга эга. 

Биз “Туркий дунёнинг маданий пойтахти” 
мақомини олган Хива шаҳрида сентябрь 
ойида ЮНЕСКО билан ҳамкорликда “Мар-
казий Осиё жаҳон цивилизациялари чорра-
ҳасида” мавзусида халқаро форум ўтказиш 
ниятидамиз. 

Фурсатдан фойдаланиб, барча аъзо давлат-
ларни ушбу анжуманда иштирок этишга таклиф 
қиламиз.

Олтинчидан, биз Бокуда ўтказилган саммит-
да адабиёт ва санъат соҳасида Халқаро муко-
фотни таъсис этиш ташаббусини илгари сурган 
эдик. 

Ташкилотимизга аъзо давлатларнинг Сиз, 
ҳурматли раҳбарларига Туркий кенгашнинг 

илм-фан, таълим, маданият ва санъат соҳа-
ларини, шунингдек, туркий дунё бирлигини 
ривожлантиришга улкан ҳисса қўшган атоқли 
шахсларни рағбатлантириш мақсадида халқа-
ро мукофот таъсис этиш ҳақидаги таклифни 
маъқуллаганингиз учун ташаккур изҳор этаман. 

Ушбу мукофотни Мир Алишер Навоий номи 
билан аташ ҳақидаги таклифни қўллаб-қувват-
лаганингиз учун ўз номимдан, Ўзбекистон 
халқи номидан чуқур миннатдорлик билди-
раман. Бундай ҳурмат-эътибор ва ишонч 
биз учун катта шарафдир. 

Биз буни барча туркий халқларнинг фахру 
ифтихори бўлган, улуғ зот — Алишер Навоийга 
юксак эҳтиром ифодаси, деб қабул қиламиз. Бу 
нуфузли мукофотнинг таъсис этилиши туркий 
бирлик руҳини мустаҳкамлашга хизмат қилиши 
шубҳасиз. 

Шу ўринда Ташкилотимиз олдида турган му-
ҳим ва устувор масалалар бугун қабул қилина-
диган Туркистон декларациясида ўз ифодасини 
топганини ва уни қўллаб-қувватлашимизни маъ-
лум қиламан.

Ҳурматли йиғилиш қатнашчилари!
Сўзимнинг якунида Туркий кенгашнинг фах-

рий раиси — оқсоқолимиз, Элбоши Нурсултон 
Абишевичга, Қозоғистон Президенти ҳурмат-
ли Қосим-Жомарт Кемелевич Тоқаевга бугунги 
мулоқотни юқори даражада ташкил этганлари 
учун яна бир бор самимий миннатдорчилик 
билдираман.

Барчангизга мустаҳкам соғлиқ, бахт-саодат, 
Ташкилотимиз нуфузи ва самарадорлигини 
ошириш йўлидаги шарафли ишларингизда ул-
кан куч-ғайрат ва омадлар тилайман.

Эътиборингиз учун раҳмат.

Ўзбекистон Республикаси Президенти 
Матбуот хизмати суратлари.

КАРТОШКАЧИЛИК ИЛМИЙ МАРКАЗИ

Фернандо МОРАГОНА, 
Евроосиё тадқиқотлари маркази директори, Ўзбекистон ва Испания 
ўртасидаги муносабатларни ривожлантириш ассоциацияси раҳбари:

Илгар ВЕЛИЗАДЕ, 
“Жанубий Кавказ” сиёсатшунослар клуби раҳбари (Озарбайжон):

Айниқса, сўнгги йилларда тармоқда 
илм-фан ва ишлаб чиқаришнинг интегра-
циялашиши натижасида ташкил этилаёт-
ган илмий марказлар, тадқиқот институт-
лари юртимизда жаҳон стандартларига 
мос қишлоқ хўжалиги маҳсулотлари етиш-
тириш ва катта ҳажмда хорижга экспорт 
қилишга йўл очмоқда. Бир пайтлари озиқ-
овқат маҳсулотларимизни писанд қил-
май, уларга чеклов қўйган давлатларнинг 
ўзи бугун уларга харидор бўляпти.

Тошкент вилояти Юқори Чирчиқ ту-
манида ташкил этилган Ўзбекистон — 
Венгрия Картошкачилик илмий мар-
кази халқаро ҳамкорликнинг яна бир 
маҳсулидир. Жорий йил 30 март куни 
Президентимиз Шавкат Мирзиёев 
Венгрия Бош вазири Виктор Орбан 
билан ушбу марказга ташриф буюр-
гани бежиз эмас. Боиси, Ўрта Осиёда 
ягона бўлган бу марказ ҳар икки мам-
лакат учун аҳолининг асосий озиқ-
овқат маҳсулотларидан бири бўлган 
картошка етиштириш ҳажмини бир 
неча баробарга ошириб, унинг янги ва 
сифатли навларини яратиш йўлидаги 
катта имкониятдир.

Илмий муассаса Венгрия қишлоқ хў-
жалиги ва табиий фанлар университети 
билан ҳамкорликда Қишлоқ хўжалигида 
билим ва инновациялар тизими негизи-
да ташкил этилди. Бу ерда венгриялик 
олимлар билан доимий ҳамкорлик олиб 
борилади. Ҳозирча марказ фаолиятини 
йўлга қўйиш учун Венгриядан 4 нафар 
илмий ходим таклиф этилган.

Картошка кундалик истеъмол маҳ-
сулоти бўлгани боис, унинг сифатли 
ва арзон бўлиши ҳар бир оила фаро-
вонлигига таъсир қилади. Аммо ички 

Ўзбек ва венгер халқларини муш-
тарак тарихий илдизлар, яқин ҳам-
корлик ришталари боғлаб туради. 
Сўнгги тўрт йил ичида Ўзбекистон 
ва Венгрия ўртасидаги ўзаро товар 
айирбошлаш ҳажми салкам уч ба-
робар ўсди. Пандемия шароитига 
қарамай, 2020 йилда ҳам ушбу ижо-
бий динамика сақлаб қолинди. 

Венгрия Бош вазири Виктор Ор-
бан бошчилигидаги делегациянинг 
мамлакатимизга ташрифи жуда 
самарали якунланганини алоҳида 
таъкидлаш лозим. Венгрия ҳам, 
Ўзбекистон ҳам ўзаро ҳамкорликни 
кенгайтиришдан манфаатдор эка-
ни ташриф давомида яққол сези-
либ турди. 

Венгрия билан ҳамкорликнинг 
мамлакатимиз учун нечоғлиқ муҳим 
аҳамияти тўғрисида Президентимиз 
қуйидагиларни алоҳида таъкидла-
ди: “Мақсадимиз — мамлакатлари-
миз ўртасида савдо  мувозанатини 

—  Венгрия Бош вазири Виктор Орбаннинг 
Ўзбекистонга расмий ташрифи доирасида 
бўлиб ўтган олий даражадаги музокаралар 
Ўзбекистон — Венгрия муносабатларида му-
ҳим воқеа бўлди. 

Мен, айниқса, Венгрия Бош вазирининг рас-
мий ташрифи доирасида Ўзбекистон — Венг-
рия Ишбилармонлар кенгашининг биринчи 
йиғилиши бўлиб ўтганини таъкидлашни истар-
дим. Унда Венгриянинг 40 га яқин компания ва 
молиявий тузилмаси раҳбарлари қатнашди. Бу, 
авваламбор, ўзаро ҳамкорликда иқтисодий йў-
налиш устуворлигини кўрсатмоқда.

Ўзбекистонда қисқа муддат ичида амалга 
оширилган кенг кўламли ислоҳотлар, шунинг-
дек, мамлакатнинг очиқ, амалий ва прагматик 

ташқи сиёсати икки давлат ўртасидаги ўзаро 
манфаатли алоқалар ва узоқ муддатли ҳамкор-
ликни ривожлантириш учун янги истиқболларни 
очди. Венгрия Бош вазирининг расмий ташри-
фи бунинг ифодасидир.

Ўзбекистон ва Венгрия ўртасидаги муноса-
батлар ҳақида гапирганда, менимча, уларда 
янги давр бошланмоқда, дейишга тўла асо-
симиз бор.  Икки давлат ўртасида имзоланган 
ва кўп қиррали муносабатларни янада ривож-
лантиришга қаратилган ҳужжатлар тўплами 
Ўзбекистон — Венгрия ҳамкорлиги стратегик 
ва узоқ муддатли шериклик даражасига кўта-
рилганини намойиш этмоқда.

“Дунё” АА

2024 йилда 21 минг тонна уруғлик 
маҳсулот етиштириш, импорт ўрнини тўлиқ қоплаш 

имконини беради

бозор талабини қондириш учун катта 
миқдорда уруғлик зарур. Юртимизга 
истеъмол учун 200-300 минг тонна, 
уруғлик учун 17 минг тонна картошка 
четдан келтирилишини инобатга ол-
сак, ушбу экинни етиштириш ҳажмини 
ошириш, янги навларини яратиш зару-
рати нечоғлиқ муҳимлиги янада яққол-
роқ намоён бўлади. 

— Аҳолига етарли миқдорда кар-
тошка етказиб бериш асосий муам-
моли масалалардан бири ҳисоблана-
ди, — дейди Қишлоқ хўжалиги вазири 
ўринбосари, Қишлоқ хўжалигида би-
лим ва инновациялар миллий маркази 
бош директори Алишер Тўраев. — Бир 
киши бир йилда тахминан 100 кило-
грамм картошка истеъмол қилиши за-
рур, деб оладиган бўлсак, юртимизнинг 
35 миллионга яқин аҳолисини картош-
ка билан таъминлаш учун 4-5 миллион 
тонна маҳсулот етиштиришимиз керак 
бўлади. Бунинг учун бизга сифатли, ви-
руслардан холи уруғлик зарур. Бундай 
уруғликни эса денгиз сатҳидан 600-800 
метр баландликдаги ер майдонларига 
экиш талаб этилади. Республикамизда 
бундай жойларни фақат тоғли тепалик-
лардан излашга тўғри келади. Шундай 
шароитда бизга венгерларнинг вирусга 
чидамли картошка навларини ўзимиз-
да маҳаллийлаштириб, исталган ер-
ларда етиштириш  мақсадга мувофиқ 
ва қулай ҳисобланади. Шу сабабли, 
Венгрия технологияси ёрдамида кар-
тошка уруғларини етиштириш бўйича 
ҳамкорликни йўлга қўйдик. 

Янги марказ Венгриядан келти-
рилган навларни синовдан ўтказиш 
ва уруғлик картошка ишлаб чиқариш 

Бундан беш-олти йил олдин қишлоқ хўжалиги соҳаси 
инновацион йўналишлардан бирига айланиб, оддий 
деҳқончилик ишлари ҳам замонавий илм-фан асосида 
амалга оширилади, деса,  тўғриси, бунга аксарият одам 
ишонмасди. Аммо бугун ерга ишлов беришдан тортиб, маҳсулот 
етиштиришгача бўлган жараёнларни илғор технологиялар 
асосида олиб бораётган деҳқон ва фермерлар мисолида соҳада 
катта ўзгаришлар рўй бераётганига бевосита гувоҳ бўляпмиз.

Ирода ТОШМАТОВА,
“Янги Ўзбекистон” мухбири

СТРАТЕГИК ВА 
УЗО¯ МУДДАТЛИ ШЕРИКЛИК

Ўзбекистон — Венгрия: 

Қодир ЖЎРАЕВ, 
Олий Мажлис Қонунчилик палатаси Халқаро ишлар ва 
парламентлараро алоқалар қўмитаси раиси ўринбосари

МУНОСАБАТ

ҚИШЛОҚ ХЎЖАЛИГИ

²АМКОРЛИКНИНГ ЯНГИ БОС¯ИЧИ

Венгрия Ўзбекистоннинг Марказий Европадаги энг муҳим 
шерикларидан бири ҳисобланади. Венгрия иқтисодий 
жиҳатдан анча жадал ривожланаётган мамлакатдир. 

тиклаш, ўзаро савдо ҳажмини 
ҳозирги кўрсаткичлардан икки-уч 
баробарга ошириш. Венгрияга тў-
қимачилик маҳсулотлари етказиб 
бериш, ўз навбатида, фармацев-
тика, қишлоқ хўжалиги маҳсулот-
ларини харид қилишга тайёрмиз. 
Будапешт шаҳрида Ўзбекистон 
савдо уйи очилиши бу борада да-
дил қадам бўлади”. 

Ташриф доирасидаги музо-
каралар жараёнида турли йўна-
лишларда, хусусан, сиёсий, сав-
до-иқтисодий, инвестициявий, 
молиявий-техник ва маданий-
гуманитар соҳалардаги муноса-
батларни ривожлантириш истиқ-
боллари кенг муҳокама қилинди. 
Томонлар икки мамлакат бозор-
ларига маҳсулотлар етказиб бе-
ришни кенгайтириш, саноат ко-
операциясини кучайтириш, олий 
таълим, спорт, фармацевтика, 
қишлоқ хўжалиги, чорвачилик, 

балиқчилик, картошкачилик ва 
бошқа соҳаларда аниқ лойиҳа-
ларни амалга оширишга келишиб 
олдилар.

Музокаралар якунида 
Президентимиз Шавкат 
Мирзиёев ва Бош 
вазир Виктор Орбан 
томонидан икки 
мамлакат ўртасидаги 
стратегик шериклик 
тўғрисидаги қўшма 
декларация, шунингдек, 
турли вазирлик ва 
идоралар ўртасида  кўп 
қиррали шерикликни 
кенгайтиришга 
қаратилган 10 дан 
ортиқ ҳужжатнинг 
имзоланиши келгуси 
ҳамкорлик учун 
қулай имкониятлар 
яратилаётганидан 
далолат беради. 

Хуллас, Виктор Орбан бошчили-
гидаги делегациянинг мамлакати-
мизга ташрифи доирасида ўзбек-
венгер алоқаларини чуқурлаштириш 
ва юқори даражага кўтариш сари му-
ҳим қадам қўйилди. Ўзаро муноса-
батларда ижобий ўзгаришлар содир 
бўлди. Шавкат Мирзиёев ва Виктор 
Орбаннинг бевосита саъй-ҳаракат-
лари ва сиёсий иродаси туфайли 
ўзаро муносабатларда янги саҳифа 
очилди. Эндиликда эришилган аҳд-
лашувларнинг тўла-тўкис бажарили-
шини таъминлаш лозим. Бу вазифа 
биз, депутатларнинг зиммамизга 
ҳам катта масъулият юклайди. Зеро, 
ўзбек-венгер стратегик ҳамкорлиги 
келгусида икки халқни бир-бирига 
янада яқинлаштириш, турли соҳа-
ларда ҳамкорликни кенгайтириш, 
мамлакатимиз тараққиётини юксал-
тиришга хизмат қилади. 

— Венгрия ва Ўзбекистон ўртасидаги му-
носабатлар барқарор динамикаси билан 
ажралиб туради. Мазкур алоқалар барча 
соҳаларда кенгайиб ва чуқурлашиб бормоқ-
да. Будапешт ва Тошкентни нафақат умумий 
сиёсий ва иқтисодий манфаатлар, балки та-
рихий илдизларнинг яқинлиги ҳам бирлаш-
тирмоқда.

Бугунги кунда Ўзбекистон ва Венгрия ўз 
минтақалари харитасида фаол сиёсий етак-
чилар бўлиб, Марказий Осиё ва Европа Итти-
фоқи ўртасидаги мулоқотни ривожлантиришга 
ҳисса қўшмоқда. Бунинг ёрқин намунаси савдо 
айланмасининг ўсиши бўлиб, мазкур кўрсат-
кич, эпидемиологик вазиятга қарамасдан, 2020 
йил якуни бўйича 45 фоизга кўпайди. Қишлоқ 

хўжалиги, озиқ-овқат саноати, фармацевтика 
ва иқтисодиётнинг бошқа соҳаларида қўшма 
лойиҳалар амалга оширилмоқда. Таълим, ма-
даният ва туризм йўналишидаги алмашинув-
лар кенгаймоқда.

Венгрия Бош вазирининг ташрифи, шуб-
ҳасиз, икки томонлама ҳамкорлик кўламини 
кенгайтиришга ёрдам беради. Мулоқотлар да-
вомида энергетика, таълим, маданият, минта-
қалараро ҳамкорлик ва иш билан таъминлаш 
бўйича 10 га яқин ҳужжат имзолангани бежиз 
эмас. Ушбу ҳужжатларнинг барчаси икки дав-
латнинг ўзаро муносабатлари ривожига қўшим-
ча туртки беради, Европа Иттифоқи ва Марка-
зий Осиё давлатлари ўртасидаги алоқаларнинг 
муҳим омилига айланади.

билан шуғулланади. Бу ерда маҳал-
лий ва хорижий навларни чатишти-
риш орқали картошка етиштириш-
нинг барча босқичларида сифатни 
таъминлашга қаратилган комплекс 
тизим ишлаб чиқилади. 50 дан ортиқ 
навлар маҳаллийлаштирилиб, унинг 
генофонди яхшиланади. 

Илмий марказда “in vitro”, ўсим-
ликлар патологияси, картошкани 
сақлаш физиологияси, сифат назо-
рати бўйича лабораториялар таш-
кил этилган. Намуналар тайёрлаш, 
етиштириш ва сақлаш хоналари за-
монавий жиҳозланган. Бу ерда йўл-
га қўйиладиган инновацион усуллар 
самарасида 2021-2023 йилларда 
ҳосилдорликни 30-50 фоизгача 
ошириш, 2024 йилга бориб, 21 минг 
тонна уруғлик картошка етиштириш, 
бу борадаги импорт ўрнини тўлиқ 
қоплаш мўлжалланган.

Марказда 160 дан ортиқ 
хизматлар кўрсатилади

Ўзбекистон — Венгрия Картошкачи-
лик илмий марказининг Агрохизматлар 
маркази ичида иш бошлагани зами-
рида ҳам катта маъно бор. У юртимиз 
агротизимидаги йирик лойиҳалардан 
бири саналади. Дунёнинг ривожлан-
ган давлатларидагина мавжуд бўлган 
бундай агрохизматлар маркази қишлоқ 
хўжалиги маҳсулотлари ишлаб чиқарув-
чилари ҳамда фермерларни бир ерга 
жамловчи нуқтага айланиши кутилмоқ-
да. Марказнинг асосий мақсади — олий 
ўқув юртларига хос замонавий билим ва 
ишланмаларни фермерларга етказиб, 
энг зарур йўналишлар бўйича хизмат 
кўрсатишдан иборат. Бундан ташқари, 
бакалавр ва магистрлар амалиёти, ил-
мий кадрлар тайёрлаш бўйича ҳам ҳам-
корлик, мутахассис ва фермерлар ўрта-
сида малака ошириш амалиёти йўлга 
қўйилиши режалаштирилган. 

Давлатимиз раҳбари бу ердаги мута-
хассис ва мутасаддилар билан мулоқо-
ти чоғида кадрлар тайёрлашни кенгай-
тириш, деҳқон ва фермерларни ўқитиб, 
соҳадаги ютуқларни барча ҳудудларга 
етказиш зарурлигини таъкидлади.

 Меҳмонлар фермерлар учун таш-
кил этилган, юртимиз қишлоқ хўжали-
гида қўлланилаётган техника ва техно-
логияларни ҳам кўздан кечирди. 

Янги муассаса учта асосий йўна-
лишда иш олиб боради. Биринчиси, 
таълим йўналиши бўлиб, у илм-фан ва 
ишлаб чиқаришни бир-бирига боғловчи 
кўприк вазифасини ўтайди. Яъни унда 
фермерлар учун турли семинар, тре-
нинглар ташкил этиш орқали уларнинг 
малакасини ошириш, ўз соҳаси бўйича 
зарур билимларни бериш йўлга қўйи-
лади. Малакали мутахассислар ўтади-
ган дарслар орқали фермер хўжалик-
ларининг янги технологияларга бўлган 
эҳтиёжларини аниқлаб, уларга бу бора-
да зарур ёрдамларни кўрсатиш имкони 
юзага келади. 

Иккинчи йўналиш тадқиқотлар қис-
мидаги асосий жараёнлар илмий-тад-
қиқот институтлари билан боғланган 
ҳолда, бу борадаги ишларни бевосита 
фермерларга кўрсатиш, қишлоқ хў-
жалиги маҳсулотлари ишлаб чиқарув-
чиларини янги инновацион техноло-
гиялар билан таништиришдан иборат. 
Мазкур жараёнда илмий-тадқиқот инс-
титутлари вакиллари бевосита ишти-
рок этиб, фермерларга ўз маслаҳатла-
рини бериб боради.

Учинчи йўналиш агрохизматлар 
марказининг асосий қисми ҳисобла-
нади. Унда давлат ва хусусий сектор 
хизматлари каби қисмларга ажратила-
ди. Давлат хизматлари бўлимларида 
сабзавотчилик, гидрометериология, 
геоахборот тизимларидан фойда-
ланиш, фермерларга имтиёзли кре-
дитлар ажратиб бериш, ўрмончилик, 
чорвачилик, паррандачилик, карантин 
ва ўсимликларни зарарсизлантириш 
каби 17 та йўналишда 160 дан ортиқ 
хизматлар таклиф этилади. Бу ерда 
талабгорларга ягона дарча принципи 
асосида хизмат кўрсатилади. Деҳқон, 
фермер ёки шу соҳада энди иш бош-
лаш истагидаги ҳар қандай инсон аг-
рохизматлар марказига келиб, тупроқ 
таҳлили ишларидан тортиб, ўсимлик-
ларни зараркунандалардан ҳимоя қи-
лишгача бўлган барча масалаларда 
мутахассислардан зарур маълумот-
ларни олиши мумкин бўлади.

— Хизматлар қисмининг хусусий сек-
торига қишлоқ хўжалиги соҳасида фао-
лият олиб бораётган энг йирик компа-
ниялар жалб этилади, — дейди Қишлоқ 
хўжалиги вазирлиги бошқарма бошлиғи 
Шуҳрат Омонов. — Айни пайтда АҚШ, 
Австрия, Россия, Туркия, Германия, Жа-
нубий Корея ва бошқа хориж давлатла-
рининг фаолиятида уруғчиликдан тор-
тиб, то маҳсулот экспортигача бўлган 
жараённинг бутун бир занжирини қам-
раб олган 19 та йирик компания билан 
иш олиб боряпмиз. Шунингдек, марказ-
даги агромаркетда фермер хўжаликла-
ри аграр соҳада зарур бўладиган барча 
маҳсулотларни шу ернинг ўзидан харид 
қилиши мумкин.

Бозорга сифатли қишлоқ хўжалиги 
маҳсулотларини етказиб беришнинг 
асосий шартларидан бири — замона-
вий лабораториялар фаолиятини йўл-
га қўйиш саналади. Ҳозирги вақтда аг-
рохизматлар марказида ўсимликларни 
ҳимоя қилиш, тупроқ ва ўғитлар таҳли-
ли, ветеринария, озиқ-овқат маҳсулот-
лари сифати ва янги стандартларини 
жорий этиш, уруғчилик бўйича 5 та ла-
боратория ишлаб турибди. 

Шу билан бирга, фермерларга тех-
нологияларнинг афзалликларини шу 
ернинг ўзида кўрсатиб бериш мақса-
дида демо, яъни тажриба майдонча-
ларини ташкил этиш кўзда тутилган. 
Бу ерда ҳар бир компания, илмий-
тадқиқот институти ўз маҳсулоти ёки 
тажриба намунасини бевосита дала 
шароитида намойиш этади. Масалан, 
уруғнинг нави, унинг тупроқ-иқлим 
шароитига таъсири, далада суғориш 
технологияларини ўрнатиш жараён-
лари тажриба майдонларида кўрсатиб 
берилади. Фермер маҳсулот билан та-
нишгач, унга маъқул келсагина, харид 
учун буюртма беради.

Агрохизматлар марказида ярати-
лаётган бундай кенг имкониятлар 
Юқори Чирчиқ туманидаги “Абду-
мажид бобо” кўп тармоқли фермер 

хўжалиги раҳбари Аброр Абдума-
жидов сингари фермерларга қу-
лайлик яратиб, иш жараёнида янги 
технологияларни қўллаш ҳисобига 
ҳосилдорликни оширишга эриши-
лади. 18 йилдан буён фермерлик 
қилиб келаётган Аброр ака мавжуд 
110 гектар майдоннинг 26 гектарида 
картошка етиштиради. Йилига ўрта-
ча 26-27 тонна ҳосил олаётган фер-
мер ҳар мавсумда ерга, асосан, кар-
тошканинг Нидерландиядан олиб 
келинадиган фалюка, санта навла-
ри уруғини қадайди. Улар орасида 
картошканинг хорижий навларидан 
анча арзон, бироқ иқлим шароити-
га чидамли бўлган маҳаллий “Зуҳ-
ра” нави ҳам бор. Бироқ юртимиз 
бозорида Нидерландия ва Россия-
да етиштириладиган картошка нав-
ларига талаб юқори бўлгани боис, 
фермер кўпроқ уларни экади.

— Мамлакатимизда картошка уруғи 
нисбатан камроқ бўлгани боис, қиммат 
бўлса-да, хорижникини олишимизга 
тўғри келади, — дейди Аброр Абдума-
жидов. — Венгриядан янги нав олиб 
келингани, сифати яхшилигини эши-
тиб, уни ҳам синаб кўришга қарор қил-
дик. Ўзбекистон — Венгрия Картош-
качилик илмий марказининг очилиши 
биз, фермерлар учун қувончли воқеа. 
Чунки картошка навлари қанча кўп 
бўлса, танлов имконияти ва рақобат 
шунча ортади. Айниқса, картошка нав-
ларининг маҳаллийлаштирилиши маҳ-
сулот нархининг тушишига олиб кела-
ди. Бундан ташқари, ушбу марказнинг 
очилиши узоғимизни яқин қиляпти. 
Авваллари экин дорилари, уруғликлар 
олиб келиш учун олис ҳудудларга қат-
нардик. Эндиликда барча зарур нар-
саларни шу ернинг ўзидан олишимиз 
мумкин. Соҳа мутахассислари, ҳатто 
лизинг берувчи ташкилотлар ҳам ол-
димизга келди. Бу эса иш унумдорли-
гимизни ошириб, ҳам вақтимизни, ҳам 
нақдимизни тежайди.

“ЯНГИ ªЗБЕКИСТОН” УЧУН МАХСУС

Венгрия Бош вазири Виктор Орбаннинг 
Ўзбекистонга расмий ташрифи халқаро экспертлар ҳамжамиятида 

катта қизиқиш уйғотди. 

Тарихан қисқа давр ичида Қорақал-
поғистон Республикасини комплекс 
ижтимоий-иқтисодий ривожлантириш 
борасида мисли кўрилмаган ишлар 
амалга оширилганлигини алоҳида 
қайд этиш жоиз. Бу борада таълим, 
соғлиқни сақлаш тизимида, ижтимоий 
соҳани ривожлантириш, аҳолини ар-
зон уй-жой ва тоза ва сифатли ичим-
лик суви билан таъминлаш, иқтисодий 
ва ижтимоий инфратузилмани ривож-
лантиришга қаратилган инвестиция-
ларни алоҳида таъкидлаш лозим.

Мактабгача таълим муассасала-
ри, мактаблар, спорт, соғлиқни сақ-
лаш, маданият ҳамда кўп қаватли 
уй-жойлар ва ичимлик сув таъминоти 
объектларининг қурилиши, реконст-
рукция ишлари олиб борилди. Эъти-
борли жиҳати шундаки, ривожланиш-
нинг дастлабки босқичлари ўз ижобий 
самарасини кўрсатмоқда. Бугунги ва-
зиятда ҳар бир қорақалпоғистонлик-
нинг қалбида бўлаётган ўзгаришлар-
дан мамнунлик ҳисси жўш урмоқда. 

Сўнгги уч йил ичида Оролнинг 
қуриган тубида ўрмонзорлар барпо 
этиш бўйича дунёда муқобили бўл-
маган ишлар жадаллик билан олиб 
борилмоқда. Ўтган давр мобайнида 
қарийб, 2 миллион гектар майдонда 
ўрмонлаштириш ишлари амалга оши-
рилиб, саксовул ва чўлга чидамли 
бошқа ўсимликлар уруғлари сепилди. 

Шуни алоҳида қайд этиш жоизки, 
Орол денгизининг қуриган тубини ўр-
монлаштириш борасида амалга оши-
рилаётган улкан бунёдкорлик минтақа 
экотизимини барқарорлаштиришда 
муҳим  аҳамият касб этади. Бу чора-
тадбирлар табиий ресурсларнинг дег-
радациясининг, шунингдек,  денгизнинг 

Мамлакатимизда ҳам сўнгги йилларда бу 
йўналишда муҳим ислоҳотлар амалга оши-
рилмоқда. Замон талабидан келиб чиқиб қо-
нунчилик асослари такомиллаштирилаётир. 
Жамиятимизда очиқлик, ошкоралик муҳитини 
кучайтириш, давлат хизматларини ривожлан-
тириш, барча соҳаларга ахборот технология-
ларини кенг жорий этишга эътибор кучайди. 

Президентимиз томонидан  2021 йил 23 
мартда имзоланган “Аҳоли ва тадбиркорлик 
субъектларига давлат хизматларидан фойда-
ланишда янада қулай шароитлар яратиш, бу 
борада бюрократик тўсиқларни қисқартириш 
бўйича қўшимча чора-тадбирлар тўғрисида”ги 
фармон бу йўналишда яна бир  муҳим ҳуқуқий 
асос бўлди.

Бюрократик тўсиқларни бартараф этиш 
масаласига Адлия вазирлиги ҳам ўз фао-
лиятининг устувор вазифаларидан бири 

сифатида эътибор қаратиб келмоқда. Бу 
йўналишда илғор хорижий тажрибалар 
ўрганилиб, ҳуқуқий механизмлар такомил-
лаштирилмоқда.

Бюрократияга қарши курашишда  қонун 
ижодкорлигининг алоҳида  ўрни бор.  Бу 
борада бирор-бир ғоя лойиҳа шаклида 
алоқадор вазирлик ва идораларга кирити-
лар экан, уни ҳимоя қилиш, мутахассис-
ларни ишонтира олиш жуда  муҳим. Энди 
тасаввур қилинг, лойиҳангизда ўша вазир-
лик ва идораларда мавжуд бўлган, лекин  
аслида кераксиз, идоравий манфаатга 
хизмат қиладиган, коррупциявий хатари 
бор ваколат ва  тартиб-тамойилларни бе-
кор қилишни таклиф этяпсиз. Улар буни 
қандай қабул қилади? Бундай вазиятда қа-
рор қабул қилувчининг позицияси, иродаси 
ўта муҳим аҳамиятга эга. 

Бюрократияга қарши курашиш, уларни 
қисқартириш нима учун зарур? Жавоби кун-
дек равшан бўлса-да, аниқроқ тасаввур қи-
лиш учун айрим маълумотларга тўхталсак. 
Жаҳон банки тадқиқотларига кўра, ҳозир 
Ўзбекистонда йирик корхоналар раҳбарла-
ри иш вақтининг 31 фоизи, кичик корхона-
лар раҳбарлари иш вақтининг 26 фоизи бю-
рократик масалаларни ҳал қилиш, давлат 
органлари ҳамда ҳокимликлар билан муно-
сабатларга киришиш учун сарфланаётгани 
қайд этилган. Ваҳоланки, ушбу вақт сама-
ралироқ тарзда, масалан, ишлаб чиқариш 
ҳажмини кўпайтириш, иш самарадорлигини 
ва корхоналар тушумини ошириш масала-
ларига сарфланиши мумкин эди.

Президентимизнинг юқорида қайд этил-
ган фармони бу  муаммолар ечими йўлида 
яна бир дадил қадам бўлди. Унда маъмурий 
тартиб-тамойилларда аҳоли, тадбиркор-
лик субъектларининг манфаатларига кўпроқ 
хизмат қиладиган муҳим қоидалар қамраб 
олинган. Фармон ўз мазмун-моҳиятига кўра, 
бюрократияга қарши кураш борасидаги иш-
ларнинг иккинчи босқичини бошлаб беради. 
Президентимизнинг 2019 йил 9 декабрда қа-
бул қилинган  “Бюрократик тўсиқларни янада 
қисқартириш ҳамда давлат органлари ва таш-
килотлари фаолиятига замонавий бошқарув 
тамойилларини жорий қилиш чора-тадбирла-
ри тўғрисида”ги қарори бу йўналишдаги иш-
ларнинг биринчи босқичига асос бўлган эди. 
Ушбу қарорнинг ижроси таҳлил қилинганда, 

ПРЕЗИДЕНТ ¯АРОРЛАРИ — ²АЁТДА ВА НАЗОРАТДА

ОРОЛБªЙИ МИНТА¯АНИНГ 
ИЖТИМОИЙ-И¯ТИСОДИЙ РИВОЖЛАНИШ 

НУ¯ТАСИГА АЙЛАНАДИ
Бюрократик тºси¿ларни 

бартараф этишнинг му³им
³у¿у¿ий асоси

Сўнгги йилларда Президентимиз томонидан Орол денгизининг қуриши натижасида 
минтақада юзага келган ижтимоий-иқтисодий, экологик муаммоларни бартараф этишга 
жиддий эътибор қаратилмоқда. Албатта, бундан кўзда тутилган мақсад, аввало, аҳоли 
фаровонлигини таъминлаш, оилаларнинг даромадини кўпайтириш, соғлиқни сақлаш ва 
таълим тизимини ривожлантириш, ҳудуднинг инвестициявий жозибадорлигини ошириш, 
халқни оғирини енгил қилиш, улар учун муносиб турмуш шароити яратишдан иборат. 

Борий АЛИХОНОВ,
Олий Мажлис Сенати 
Оролбўйи минтақасини 
ривожлантириш масалалари 
қўмитаси раиси

қуриган тубидан қум ва чанг кўтарили-
шининг олдини олишни таъминлайди. 
Бундан ташқари, ҳайвонот олами турли 
вакилларининг кўпайиши ва тарқали-
ши учун қулай экотизим шаклланади, 
чўл ўрмонлари майдони ва биохил-
ма-хилликнинг кенгайиши минтақада 
иқлим ўзгаришини юмшатишга шароит 
яратади.   

Президентимизнинг 2020 йил 
11 ноябрдаги “2020-2023 йилларда 
Қорақалпоғистон Республикасини 
комплекс ижтимоий-иқтисодий ри-
вожлантириш чора-тадбирлари тўғ-
рисида”ги қарори ушбу йўналишдаги 
ишларни янада ривожлантиришда  
муҳим дастуриламал бўлмоқда. 
Қарорга мувофиқ, ҳар бир шаҳар 
ва туманнинг имкониятларидан ке-
либ чиққан ҳолда “ўсиш нуқталари”  
белгиланган. Қурилиш материал-
лари ишлаб чиқариш, озиқ-овқат, 
тўқимачилик, нефт-кимё саноати, 
боғдорчилик, иссиқхоналар ташкил 
қилиш, ипакчилик, туризм соҳаси 
шулар жумласидан. Белгиланган 
мақсадли кўрсаткичлар ва лойи-
ҳаларни амалга оширишга қулай 
шарт-шароитлар яратиш учун қарор 
билан тадбиркорлик субъектларига 
ер солиғи, мол-мулк солиғидан озод 
қилиш каби ва бошқа қатор имтиёз 

ҳамда енгилликлар тақдим этилиши 
кўзда тутилган. 

Маълумот ўрнида қайд этиш жоиз-
ки, ушбу қарор асосида 2788 та ло-
йиҳа ва объектда 21 триллион 209 
миллиард сўмлик кенг кўламли иш-
лар бажарилиши режалаштирилган 
бўлиб, бугунги кунда унинг ижросини 
таъминлаш юзасидан ишлар бошлаб 
юборилган. Натижада ҳозирда дас-
турга киритилган жами 754 та лойиҳа 
ишга туширилиб, 4 минг 735 та янги 
иш ўрни яратилишига эришилди.

Минтақадаги янгиланишлар ҳақи-
да гап кетганда, Президентимизнинг 
2020 йил 5 декабрдаги “Қорақалпо-
ғистон Республикасида сув ресурс-
ларидан самарали фойдаланиш ва 
ерларнинг мелиоратив ҳолатини ях-
шилаш бўйича кечиктириб бўлмай-
диган чора-тадбирлар тўғрисида”ги 
қарори ҳақида ҳам алоҳида тўхталиш 
жоиз. 

Бу борада Қорақалпоғистон Рес-
публикасида сув хўжалиги объект-
ларини қуриш ва реконструкция 
қилиш, сувни тежайдиган суғориш 
технологияларини жорий этиш, ер-
ларнинг мелиоратив ҳолатини ях-
шилаш, сув ресурслари ва электр 
энергиясидан фойдаланишнинг 
автоматлашган назоратини йўлга 

қўйиш билан боғлиқ муҳим вазифа-
лар белгиланган. Бундан ташқари, 
илм-фан янгиликларини ишлаб чи-
қаришга кенг жорий қилиш орқали 
сув йўқотишларини камайтириб ка-
налларнинг фойдали иш коэффи-
циентини ошириш ҳамда суғорила-
диган ер майдонларини сув билан 
ишончли таъминлаш чора-тадбир-
ларини амалга ошириш кўзда ту-
тилган.  

Сенат томонидан Қорақалпо-
ғистон Республикасини комплекс 
ижтимоий-иқтисодий ривожланти-
риш чора-тадбирларининг ижро-
си устидан таъсирчан парламент 
назоратини амалга ошириш чора-
лари кўрилмоқда. Бу йўналишда 
доимий асосда фаолият юритувчи 
идоралар аро ишчи гуруҳ шакл-
лантирилди. Мазкур ишчи гуруҳ 
Президентимизнинг  қарорларида 
белгиланган вазифаларнинг ўз вақ-
тида ва сифатли ижро этилишини 
назорат қилишга алоҳида эътибор 
қаратмоқда. Шунингдек,  Қорақал-
поғистон Республикасида олиб бо-
рилаётган кенг кўламли ислоҳотлар 
мазмун-моҳиятини аҳоли орасида  
тарғиб қилиш, маданий-маърифий 
тарғибот ишларини кучайтириш, 
маҳаллий аҳолининг тарихи, мада-
нияти, урф-одатларига бағишланган 
туркум лойиҳалар тайёрлаш бўйи-
ча иш олиб бориляпти. Шунингдек, 
аҳолига маданий-маърифий хизмат 
кўрсатиш сифатини яхшилаш, ҳу-
дуднинг тарихий, маданий мерос 
объектлари тўғрисидаги илмий-тад-
қиқот ишларини кучайтириш, ҳудуд-
лар кесимида амалга оширилаётган 
ишлар юзасидан аҳолини хабардор 
қилиб бориш  масалаларига ҳам 
алоҳида эътибор қаратилмоқда. 

Қисқа қилиб айтганда, Қорақалпо-
ғистон Республикасида амалга оши-
рилаётган дастурлар, лойиҳалар иж-
роси устида бугунги кунда  парламент 
ва жамоатчилик назорати ўрнатилган. 
Бу борада юқори палата томонидан 
халқ депутатлари маҳаллий Кенгаш-
лари салоҳиятидан фойдаланишга 
жиддий эътибор қаратилмоқда. Де-
путатларнинг ҳар бирига амалга оши-
риладиган лойиҳалар маҳаллалар 
кесимида бўлиб берилиб, уларнинг 
ижро ҳолатини ҳар ой якуни бўйича 
йиғилишларда муҳокама қилиш бел-
гилаб олинган. 

Албатта, бу саъй-ҳаракатлар-
нинг барчаси, аввало, аҳоли турмуш 
фаровонлигини оширишга хизмат 
қилмоқда. Қолаверса, халқимизнинг 
давлат сиёсатидан рози бўлиб ис-
лоҳотлар жараёнида фаол иштирок 
этишига замин яратади.  Шу боис, 
бу хайрли ишларни тизимли давом 
эттириш, амалга ошириладиган ҳар 
бир лойиҳанинг натижасини аҳоли ўз 
ҳаётида яққол ҳис этиши учун доимий 
ўрганиш  ва мониторинг ишларини 
юритиш парламентнинг доимий эъти-
борида бўлади.

ФАРМОН ВА ИЖРО

Худоёр МЕЛИЕВ,
адлия вазири ўринбосари

Экспертларнинг фикрига кўра, дунё бўйича бюрократик 
қоидаларга риоя этишга сарфланадиган харажатлар жаҳон 
ЯИМнинг 17-20 фоизини ташкил этади. Бюрократия ҳар 
қандай жараённи, ҳатто энг жадал ислоҳотларни ҳам тўхтатиб 
қўя олувчи куч эканини ҳаётнинг ўзи  яққол кўрсатмоқда.  Шу 
боис, тараққиётнинг илғор чўққиларини кўзлаб илдамлаб 
бораётган ҳар бир давлат, аввало, жамият ривожига тўсиқ 
бўлаётган ана шундай муаммоларга чек қўйишга  интилади. 

давлат билан фуқаролар ва бизнес ўртасида-
ги аҳамиятини йўқотган тартиб-тамойилларни 
янада соддалаштириш эҳтиёжи мавжудлиги 
аён бўлди. Шу нуқтаи назардан келиб чиқиб 
қабул қилинган фармон билан ушбу ҳолатлар-
га барҳам бериш, давлат хизматлари кўрса-
тишни янада такомиллаштиришга қаратилган 
бир қатор принципиал янгиликлар, қоидалар 
жорий этилмоқда. 

Хусусан, 130 дан ортиқ маъмурий тартиб-
тамойиллар енгиллаштирилмоқда, давлат 
органлари томонидан 460 дан зиёд қонун ҳуж-
жатларида кўрсатилган 18 турдаги ҳужжат-
лар ва  маълумотларни фуқаролардан талаб 
қилиш бекор қилинмоқда. Эндиликда давлат 
органлари бу ҳужжатларни ваколатли давлат 
ташкилотидан (10 та ташкилот) “Электрон 
ҳукумат” платформаси орқали олиши зарур. 
Натижада йилига ўртача 1,5 миллиондан ор-
тиқ фуқаро ортиқча оворагарчиликдан халос 
бўлади ва уларнинг 22 миллиард сўмдан ор-
тиқ маблағи тежалади ҳамда ушбу маблағлар 
фуқароларнинг ўзида қолишига эришилиши 
прогноз қилинмоқда. 

Масалан, биргина наркология диспансе-
ри ҳисобида туриши ёки турмаслиги бўйича 
маълумотнома олишда 276 мингдан ортиқ 
фуқаронинг ҳам вақти, ҳам нақди тежалади. 
Фуқароларнинг руҳий касаллиги ҳақида маъ-
лумотнома олишда ҳам шундай қулайлик ту-
ғилмоқда. Эндиликда бу ҳужжат ҳам электрон 
йўл билан олиниши натижасида 300 мингга 
яқин фуқаро ортиқча оворагарчиликдан халос 
бўлади ва уларнинг 4,5 миллиард  сўм мабла-
ғи тежалади. 

Фуқаролардан давлат ташкилотлари талаб 
қилиши мумкин бўлмаган ҳужжатлар рўйхати-
да шахсни тасдиқловчи ҳужжатнинг нусхаси, 
шахснинг белгиланган шаклдаги фотосурати, 
меҳнат дафтарчаси ва уларнинг нусхалари 
кабилар ҳам бор. 

Биз бугунги кунда давлат хизматлари соҳа-
сини тубдан ислоҳ қилишда “фуқаролар эмас, 
ҳужжатлар ҳаракатланади” деган принципни 
эълон қилиб, амалда ижросини таъминлаш-
га ҳаракат қилаётган эдик. Эндиликда янги 
— “фуқаролар эмас, давлат органлари ҳара-
катланади” принципи лойиҳаси устида ишлаб, 
фуқароларга имкон қадар виртуал давлат 
хизматлари кўрсатиш бўйича бош қотирмоқ-
дамиз. Зеро, бу пандемиянинг давлат хизмат-
ларига қўйган чақириқларидан бири бўлди.

Шунингдек, 28 турдаги давлат хизматлари 
натижасини фуқаролар ва тадбиркорлар ўз-
ларининг хоҳишига кўра, почта орқали олиши 
мумкин. Почта хизматининг жорий этилиши 
аҳоли харажатларини камида 2 бараварга қис-
қартиришга, аҳолининг давлат органларига бир 
неча маротаба овора бўлиб келиб-кетишининг 
олдини олишга хизмат қилади. 

Фармонга кўра, 2021 йил 1 майдан бош-
лаб хорижга чиқиш учун биометрик паспортни 
Ягона интерактив давлат хизматлари портали 
орқали мурожаат қилиб олиш мумкин бўлади.

Фуқароларнинг эътирозига сабаб бўлаёт-
ган яна бир муаммо жамғариб бориладиган 
пенсия тизимига ҳисобга қўйиш билан боғлиқ 
эди. Аниқ рақамларга тўхталадиган бўлсак, 
2020 йилда давлат хизматлари марказларига 
338,7 минг нафар фуқаро жамғариб борила-
диган пенсия тизимига ҳисобга қўйиш бўйича 
мурожаат қилган. Эндиликда бу тизим ҳам 
соддалаштирилмоқда. Яъни жорий йил 1 
июндан бошлаб 16 ёшга тўлган шахсларга ID-
карта беришда улар бир вақтнинг ўзида солиқ 
органларида солиқ тўловчи сифатида ҳисобга 
қўйилади ва жамғариб бориладиган пенсия 
тизимида рўйхатдан ўтказилади. 

Фармон билан жисмоний шахснинг шахсий 
идентификация рақами барча давлат, банк, 
ижтимоий ва бошқа хизматларни кўрсатишда 
фуқаронинг шахсини тасдиқловчи ягона иден-
тификатор ҳисобланиши, давлат органлари 
ва ташкилотлари томонидан жисмоний шахс-
ларни идентификация қиладиган алоҳида ра-
қамларни юритиш тақиқланиши белгиланди. 
Мазкур тартибнинг амалга оширилиши нафа-
қат коррупция ва бюрократияга қарши муҳим 
аҳамиятга эга, балки статистика аниқ бўлиши, 
ижтимоий сиёсатнинг манзиллилигини таъ-
минлашга ҳам ижобий таъсир қилади.

Фуқаролик-ҳуқуқий муносабатларнинг асо-
сий иштирокчиларидан бири юридик шахслар 
ҳисобланади. Уларнинг ташкил этилиши, рўй-
хатдан, қайта рўйхатдан ўтказилиши ҳуқуқий 
муносабатларда муҳим мазмунга эга. Бу жа-
раён қанчалик пухта тартибга солинса, турли 
низоларнинг олди олинади. Мазкур жараённи 
тартибга солишда ягона ёндашувларни иш-
лаб чиқиш, мувофиқлаштириш зарур. Фармон 
билан Давлат хизматлари агентлиги юридик 
шахсларни давлат рўйхатидан ўтказиш бўйи-
ча ягона ваколатли орган этиб белгилангани 
ушбу бўшлиқни тўлдиради. 

Адлия вазирлиги давлат бошқаруви сама-
радорлигини ошириш, маъмурий тартиб-тамо-
йилларни мақбуллаштириш йўналишида ана 
шундай кенг қамровли, чуқур изланиш ва ўр-
ганишларни давом эттиради. Бу йўналишдаги 
ишларда кенг жамоатчилик ҳам фаол иштирок 
этиш имконига эга. 

МА²АЛЛА — ²У¯У¯-ТАРТИБОТ МАСКАНИ

ЖАМОАТ ХАВФСИЗЛИГИ

Дилдора БОЗОРОВА,
Тошкент давлат юридик 
университети профессори  
вазифасини бажарувчи, юридик 
фанлар номзоди

Бунда ички ишлар органларининг жамоатчилик 
билан ҳамкорлигини, қишлоқлар, овуллар ва ма-
ҳаллаларда жамоат тартиби сақланишини, фуқа-
ролар хавфсизлигини, жиноятчиликка қарши кура-
шишни бевосита таъминлайдиган профилактика 
инспекторларининг ўрни катта.

Жамоат хавфсизлигини таъминлаш, ҳуқуқбузар-
ликларнинг олдини олиш ва жиноятчиликка қарши 
курашишнинг яхлит тизимини шакллантириш, ички 
ишлар органларининг энг қуйи бўғинидан республи-
ка даражасигача самарали фаолиятни йўлга қўйиш  
ва замонавий иш услубларини жорий этиш орқали 
мамлакатимизда ҳуқуқ-тартибот ва қонунийликни 
мустаҳкамлаш, аҳолининг тинчлиги ва осойишта-
лигини таъминлаш устувор аҳамият касб этади.

2021 йил 26 мартда  Ўзбекистон Республикаси 
Президентининг “Жамоат хавфсизлигини таъмин-
лаш ва жиноятчиликка қарши курашиш соҳасида 
ички  ишлар органлари фаолиятини сифат жиҳати-
дан янги босқичга кўтариш чора-тадбирлари тўғри-
сида”ги фармони қабул қилинди.

Мазкур Фармонда ички ишлар органларининг 
таянч пунктлари негизида маҳалла ҳуқуқ-тартибот 
масканлари ташкил этилиши белгиланди. Таъкид-
лаш жоизки, маҳалла ҳуқуқ-тартибот маскани ҳудуд-
даги жамоат хавфсизлигини таъминлаш, ҳуқуқбузар-
ликларнинг олдини олиш ва жиноятчиликка қарши 
курашишнинг асосий қуйи бўғини ҳисобланади.

Маскан негизида ҳудуддаги ички ишлар ор-
ганларининг тегишли соҳавий хизматлари ҳамда 
Миллий гвардия ва бошқа давлат органларининг 
мувофиқлаштирилган фаолияти ташкил этилади. 

Шунингдек, маскан томонидан жамоат хавфсиз-
лигини таъминлаш, ҳуқуқбузарликларнинг олдини 
олиш ва жиноятчиликка қарши курашиш ишларини 
тизимли ташкил этиш ва мувофиқлаштириш вази-
фаси профилактика инспекторига юкланди. 

Тизимга рақамли технологияларни қўллаш ва 
аҳолига янада қулайлик яратиш мақсадида, про-
филактика инспекторларига масофадан туриб 
мурожаат қилиш ва уни кўриб чиқиш жараёнини 
кузатиб бориш, аҳоли билан ўзаро тезкор мулоқот-
ни йўлга қўйиш имконини берувчи “Smart маҳалла” 
дастури ишлаб чиқилмоқда.

Амалга оширилаётган ишлардан келиб чиқиб, 
жиноятчиликнинг олдини олиш ва ҳуқуқбузарлик-
лар профилактикаси юзасидан маҳалла ҳуқуқ-тар-
тибот маскани профилактика инспекторлари фао-
лияти самарадорлигини янада ошириш юзасидан  
баъзи таклифларни илгари сурмоқчиман. Жумла-
дан, ҳудудий давлат органлари томонидан про-
филактика инспекторларига уларнинг  ваколатига 
кирмайдиган масалалар юзасидан топшириқлар 
берилишини чекловчи ва бундай ҳолатлар юза-
сидан тегишли жавобгарлик чораларини назарда 
тутувчи қонунчиликни такомиллаштириш зарур. 
Бундан ташқари, профилактика инспекторларида 
ҳуқуқбузарликларнинг барвақт олдини олиш, улар-
ни содир этиш сабаблари ва шарт-шароитларини 
чуқур таҳлил қилиш, аниқлаш ва бартараф этиш 
бўйича назарий ва амалий кўникмаларини янада 
ривожлантириш ва бу буйича ҳудудий ички ишлар 
тузилмаларида махсус ўқув курсларини жорий 
этиш мақсадга мувофиқ бўларди.

Мамлакатимизда ҳуқуқбузарликлар 
профилактикаси ва жиноятчиликка 
қарши курашиш борасида комплекс 
чора-тадбирлар амалга оширилиб, 
ҳуқуқ-тартиботни таъминлашда 
ижобий натижаларга ҳамда 
криминоген вазиятни сезиларли 
даражада яхшилашга эришилмоқда. 

Таркибий ислоҳотларнинг муҳим йўналишла-
ридан бири давлатнинг иқтисодиётдаги иштиро-
кини камайтиришга қаратилган. Президентимиз 
парламентга Мурожаатномасида давлат актив-
ларини очиқ-ошкора ва самарали сотиш учун 
халқаро молиявий ва ҳуқуқий маслаҳатчиларни 

Электр энергияси ишлаб чиқариш манбалари 
сони ошиб бораётганига қарамасдан, жаҳоннинг 
кўплаб мамлакатлари, жумладан, Ўзбекистонда 
ҳам соҳанинг энг “оғир юки”ни иссиқлик электр 
станциялари тортиб келмоқда. Айни пайтда 
республикамизда ишлаб чиқарилаётган жами 
электр энергиясининг 85 фоизи иссиқлик электр 
станциялари ҳиссасига тўғри келади. 

Таъкидлаш жоизки, ўзининг бутун тарихи 
давомида мамлакат энергетика тизими узоқ, 
деярли асрлик йўлни босиб ўтди, унинг ҳар бир 
босқичи янги технологияларни ривожлантириш 
ва соҳа салоҳиятини муттасил ошириб бориш 
билан белгиланди. 

Ўтган йиллар давомида соҳада фақат таъмир-
лаш ишлари билан чекланиб қолинганлиги, янги 
қувватларнинг ишга туширилмаганлиги кўплаб  
муаммоларни юзага келтирди. Бир қатор ҳудуд-
ларда электр энергияси тақчиллиги юзага келга-
ни ҳам бор гап. Мутасаддиларнинг таъкидлаши-
ча, электр энергиясига бўлган талабнинг ортиши, 
мавжуд қувватларнинг катта босим остида ишла-
ши натижасида авария ҳолатлари кузатилди.

2017 йил ўтказилган таҳлилларга кўра, ривож-
ланган давлатларда 1 киловатт электр энергия-
си ишлаб чиқариш учун 240-260 грамм ёқилғи 
ишлатилган бўлса, мамлакатимиздаги айрим 
станцияларда бундан икки баробар кўп ёқилғи 
сарфланган.

“Иссиқлик электр станциялари” AЖнинг асо-
сий вазифаси электр ва иссиқлик энергиясини 
ишлаб чиқаришни таъминлаш, юртимизнинг 
энергетик хавфсизлигига эришиш, иқтисодиёт 
тармоқлари ва аҳолининг электр энергиясига 
ортиб бораётган эҳтиёжларини қондириш мақ-
садида мамлакатимизда юритилаётган энерге-
тика сиёсатини амалга оширишдан иборат. Ўз 
навбатида, Президентимизнинг 2020 йил 27 ок-
тябрдаги “Давлат иштирокидаги корхоналарни 
ислоҳ қилишни жадаллаштириш ҳамда давлат 
активларини хусусийлаштиришга оид чора-тад-
бирлар тўғрисида”ги фармони ушбу йўналишда-
ги ишларни янги босқичга кўтарганини алоҳида 
қайд этиш зарур.

Шунингдек, бугунги кунда “Иссиқлик электр 
станциялари” AЖ фаолиятининг устувор йўна-
лишларидан бири, бу — модернизация дастур-
ларини амалга ошириш, ишлаб чиқарувчи қув-
ватларни замонавий асбоб-ускуналар ва илғор 
технологиялар асосида, шу жумладан, хорижий 
инвестициялар ҳисобига реконструкция қилиш, 
замонавийлаштириш, техника билан қайта жи-
ҳозлаш ва янада ривожлантириш, янги ишлаб 
чиқариш қувватларини яратишдан иборат.

2020 йилда юртимиздаги иссиқлик электр 
станциялари томонидан 60, 75 миллиард кВт. 
соат электр энергияси ишлаб чиқарилди. Бу 

ЭНЕРГЕТИКА

Бугун электр энергиясисиз ҳеч 
бир мамлакат тараққиётини 
тасаввур этиб бўлмайди. 
Иқтисодиёт ўзаги саналган йирик 
ишлаб чиқариш корхоналарини  
ҳаракатлантирувчи куч ҳам 
электр энергияси саналади. Ҳатто 
кундалик турмушимизда, хусусан, 
уйда ёки ишхонада қулай шароит 
яратиб берадиган ўта зарур 
воситага айланган. 

Лутфулла СУВОНОВ,
“Янги Ўзбекистон” мухбири

миқдор 2015 йилга нисбатан қарийб 30 фоизга 
кўпайганига қарамай, иқтисодиёт тармоқлари-
нинг ривожи ва аҳоли эҳтиёжларининг ошиши 
туфайли 2030 йилга бориб, электр энергияга 
бўлган талаб 2 баробарга ўсиши кутиляпти. 
Бунда атом электр станцияси ва муқобил энер-
гия манбалари ҳисоби оширилиши, ишга туши-
рилиши кўзда тутилган бўлса-да, асосий “юк” 
ИЭСлари зиммасига юкланган.

Маълумки, ҳар қандай мамлакат иқтисодий та-
раққиётининг асоси — энергетика. Сўнгги 2 йилда 
иқтисодиёт соҳасининг ривожланиб бориши на-
тижасида электр энергиясига бўлган талабнинг 
йилига ўртача 2-2,5 дан 3 миллиард кВт. соатгача 
ортиб бораётгани кузатиляпти. Бундан кўриниб 
турибдики, юртимизнинг саноат салоҳияти ўсиб 
бормоқда, янги ишлаб чиқариш қувватларини 
ишга тушириш ва тадбиркорлик фаолиятини ри-
вожлантириш учун шароит яратилмоқда, энг му-
ҳими, аҳолининг фаровонлиги ва турмуш даража-
си ошмоқда.

Қайд этиш керакки, электр энергияси, асосан, 
табиий газни ёқиш эвазига ҳосил қилинади. Газ 
ресурслари чекланган бугунги шароитда уни яна-
да кўпроқ сарфлаш тикланмайдиган табиий ре-
сурсларнинг жуда катта миқдорини увол қилиш, 
яъни арзонга ёқиш дегани. Шунинг учун тизим 
корхоналарида самарадор ёқилғини тежовчи ус-
куналарни ўрнатиш устувор вазифа этиб белги-
ланган.

Бугун фаолият кўрсатаётган жорий қувват-
ларни энг замонавий технологиялар асосида 
модернизация қилиш ва янги энергосамарадор 
қувватларни ишга тушириш “Иссиқлик электр 
станциялари” акциядорлик жамияти олдида тур-
ган устувор вазифа ҳисобланади. Ушбу йўна-
лишда йирик инвестиция лойиҳаларини амалга 
ошириш Ўзбекистон Республикаси Тикланиш 
ва тараққиёт жамғармаси, маҳаллий банклар 
ва халқаро молия институтлари — ЕТТБ, ОТБ, 
Хитой банклари томонидан фаол равишда қўл-
лаб-қувватланмоқда. Бугун бир қатор лойиҳалар 
“Йўл хариталари”да белгиланган муддатлардан 
олдин  амалга оширилмоқда.

Энергетика вазирлиги томонидан тасдиқлан-
ган “2020-2030 йилларда Ўзбекистон Респуб-
ликасини электр энергияси билан таъминлаш 
концепцияси”га биноан, 2030 йилгача иссиқлик 
электр станцияларининг маълум қисми томо-
нидан 70 миллиард кВт. соат электр энергияси 
ишлаб чиқарилади, шу билан бирга, уни ишлаб 
чиқаришга табиий газ ҳозиргига нисбатан кам 
сарфланади.

Aйни пайтда мамлакатимиз энергетика саноа-
тини ривожлантиришнинг янги босқичида — за-
монавий, энергия тежайдиган технологияларни 

жорий этиш ва улардан самарали фойдаланиш 
борасида қатор ишлар амалга оширилмоқда.  

Бу борада сўнгги йилларда дунёнинг бир қа-
тор етакчи мамлакатлари — Япония, Aмерика ва 
Европанинг энергетика соҳасидаги йирик компа-
ниялари тажрибаси ўрганилди. Шу аснода мам-
лакатимизда энг янги, самарадор технология-
ларни жорий этишга фаол равишда киришилди. 

Замонавий технологияларга асосланган янги 
ишлаб чиқариш қувватларини ишга тушириш 
эвазига тизимда самарадор қурилмаларнинг 
улуши 40 фоизга етди. Қисқа фурсатларда 1 кВт. 
соат электр энергияси ишлаб чиқишда ёқилғи 
сарфини камайтириш бўйича сезиларли натижа-
ларга эришилди.

Жумладан, Президентимизнинг 2017 йил  
11 сентябрдаги “Тахиатош ИЭСда 230-280 МВт 
қувватга эга иккита буғ-газ қурилмаларини қу-
риш” инвестиция лойиҳасини амалга оширишга 
оид қўшимча чора-тадбирлар тўғрисида”ги қа-
рорига мувофиқ, Қорақалпоғистон Республика-
сидаги Тахиатош иссиқлик электр станциясида 
ҳар бирининг қуввати 280 МВт. бўлган иккита 
буғ-газ қурилмасини қуриш инвестицион ло-
йиҳаси амалга оширилди. Ушбу буғ-газ қурил-
масининг ишга туширилиши Қорақалпоғистон 
Республикаси ва Хоразм вилояти истеъмолчи-
ларининг электр энергиясига бўлган эҳтиёжини 
тўлиқ таъминлайди.

Таъкидлаш жоизки, янги жорий этилаётган ик-
кита буғ-газ қурилмасининг ишга тушиши билан 
станциянинг ўрнатилган қуввати 630 МВт. дан 
1190 МВт. гача ошади. Йиллик ишлаб чиқарила-
диган электр энергияси миқдори 3,0 миллиард 
кВт.соатдан 3,6 миллиард кВт. соатгача еткази-
лади. 1 кВт.соат электр энергиясини ишлаб чи-
қариш учун сарфланадиган шартли ёқилғи миқ-
дори 164,3 грамм кВт.соатга камаяди. Бу билан 
бир йилда 488,6 миллион кубометр табиий газ 
тежалишига эришилади.

— Бугунги кунда 280 МВт. қувватга тенг 1-буғ-
газ қурилмаси энерготизимга уланиб, тест синов 
тартибида тўлиқ қувватда ишламоқда, — дейди 
корхона буғ-газ қурилмаси цехи бошлиғи Анвар 
Сапарбоев. — 2-буғ-газ қурилмасида барча қу-
рилиш ишлари якунланган, қурилманинг тўлиқ 
қувватда ишлашини таъминлаш учун хорижлик 
мутахассислар билан биргаликда синаш-созлаш 
ишлари амалга оширилмоқда.

 “Яшил иқтисодиёт” доирасида юз бераётган 
ривожланишнинг янги босқичи стратегик вази-
фаларни жорий этишда замонавий, самарадор 
ва тежамкор технологияларни фаол қўллаш-
ни кун тартибига қўймоқда. Улкан иншоотни 
барпо этишда бош пудратчи бўлган Кореянинг 
“Hyundai” консорциуми жаҳоннинг 13 та турдош 
нуфузли компанияси иштирокида худди шу та-
лаблардан келиб чиққан ҳолда қурилиш ишлари-
ни олиб борди.

Станция йилига 3,6 миллиард кВт. соат электр 
энергияси ишлаб чиқаради. Унинг бир кВт.ни ҳо-
сил қилиш учун айни пайтда 430 грамм кВт. соат 
ёқилғи сарфланаётган бўлса, янги қурилмада 
бу миқдор 250 грамм кВт. соатни ташкил этади 
ва бу, ўз навбатида, йилига 488,6 миллион кубо-
метр “зангори олов”ни тежаш имконини беради. 
Фойдали иш самарадорлиги ҳозиргига нисбатан 
қарийб 70 фоизга ортгани ҳолда, ҳавони ифлос 
қилувчи чиқиндилар йилига 741 тоннага, ис гази-
нинг миқдори айни пайтдаги 972 минг тоннадан 
216 тоннага камаяди.

Иссиқлик энергиясининг 139 минг Гкал.га 
ошиши ҳисобига қўшимча равишда 100 та мак-
таб, 200 та болалар боғчаси, 10 та йирик корхона 
ва икки миллион аҳолини иссиқлик билан таъ-
минлаш имкони яратилади.

Лойиҳа замонавий илғор технологиялар асо-
сида Жанубий Кореянинг “Hyundai Engineering” 
ва “Hyundai Engineering & Construction” компа-
ниялари консорциуми билан ҳамкорликда амал-
га оширилди. Бундан кўзланган асосий мақсад 
— истеъмолчиларни узлуксиз ва сифатли электр 
энергияси  билан  таъминлаш, электр ва иссиқ-
лик энергия ишлаб чиқариш ҳажмини ошириш, 
ёқилғи ресурсларини тежаш ҳамда улардан са-
марали фойдаланишдан иборат. 

— Бугунги кунда бош пудратчи томонидан қу-
рилиш-монтаж ишлари тўлиқ бажарилди, — дей-
ди “Тахиатош иссиқлик электр станцияси” АЖ 
раҳбари Фахриддин Халиллаев. — Лойиҳанинг 
умумий қиймати 678,2 миллион АҚШ доллари 
бўлиб, шундан 300 миллион АҚШ доллари Осиё 
тараққиёт банкининг инвестиция маблағлари, 
230,7 миллион АҚШ доллари Ўзбекистон Респуб-
ликаси Тикланиш ва тараққиёт жамғармасининг 
кредит маблағлари, 27,3 миллион АҚШ долла-
ри “Ўзбекэнерго” маблағлари ва 120,2 миллион 
АҚШ доллари Ўзбекистон Республикасининг ло-
йиҳани қўллаб-қувватлашдаги улуши ҳисобла-
нади. Ўрнатилган ГТ (газ турбинаси) ва БТ (буғ 
турбинаси)  асосий ускуналари  Американинг GE 
компанияси томонидан ишлаб чиқарилган.

Бу ерда жами икки мингдан ортиқ муҳандис ва 
ишчи ходим жалб қилинган бўлиб, шундан бир 
ярим минг нафардан ортиғи маҳаллий ва 644 на-
фари хорижий мутахассислардир. Ускуналардан 
сифатли фойдаланиш ва ишлаб чиқариш бар-
қарорлигини таъминлаш учун 65 нафар ёш му-
тахассис янги БГ қурилмаларини эксплуатация 
қилиш бўйича Навоий, Тошкент ва Талимаржон 
иссиқлик электр станциялари ўқув марказларида 
таълим олиб, сертификатга эга бўлди.

Лойиҳа ишга туширилиши натижасида бу 
ерда меҳнат қилаётган 750 нафар ишчи-хизмат-
чи сафига 100 нафар салоҳиятли ёш кадр келиб 
қўшилди. Ускуналар жаҳонга машҳур “General 
Electric”, “Hyundai” каби компаниялар томонидан 
етказиб берилди.  

Шунингдек, “Hyundai Engineering” мутахас-
сислари 2019 йилнинг сентябрь ойидан бош-
лаб “Тахиатош ИЭС”нинг янги энергоблокла-
рини келажакда эксплуатация қилиш бўйича 
маҳаллий мутахассислар малакасини оши-
риш борасида назарий ва амалий машғулот-
лар ўтказиб келмоқда. 

Лойиҳа доирасида Тахиатош шаҳри аҳоли-
сини ижтимоий қўллаб-қувватлаш мақсадида 
умумий қиймати 19,8 миллиард сўм бўлган  за-
монавий тиббий-диагностика маркази ва тикув-
чилик  цехи биноси  қурилиши якунланмоқда. 
Марказ ишга тушиши билан ҳудуддаги “Темир 
дафтар”, “Аёллар дафтари” ва “Ёшлар дафта-
ри”га киритилган 62 нафар фуқаро иш билан 
таъминланади. 

Тахиатош иссиқлик электр станцияси истеъ-
молчиларга электр энергиясини етказиб бериш 
бўйича ўтган йилда 3 миллиард 947  миллион 
кВт.соат энергия ишлаб чиқариб, режани 110 
фоизга ошириб бажариш эвазига 410 миллиард 
586 миллион 789 минг сўм соф фойда билан чи-
қишга эришди. Шунингдек, ишлаб чиқарилаёт-
ган маҳсулот таннархини пасайтириш бораси-
да олиб борилган чора-тадбирлар натижасида 
электр энергия таннархи 99 155,7 миллион сўмга 
камайди. 

Корхонада инвестиция лойиҳаларининг ижро-
сини таъминлаш билан бир қаторда инновацион, 
энергия тежамкор технологиялар ва қайта тикла-
нувчи энергия манбаларини ўрнатиш бўйича ҳам 
сезиларли ишлар амалга оширилди. Жумладан, 

замонавий компьютер техникалари моддий-тех-
ник базаси янгиланиши билан бир  қаторда локал 
сервер тармоғи ускунаси ҳам тўлиқ ишга туши-
рилди. Корхона ҳудудидаги маъмурий бинолар-
га  комплект қуёш панеллари ўрнатилди, бундан 
ташқари, қуёш сув иситиш қурилмалари ва ёрит-
гич чироқларига сенсорли датчиклар ўрнатилиб, 
ёқилғи тежалишига эришилди.

Келгусида корхонада рақамли техноло-
гияларни кенг жорий этиш орқали  ортиқча 
сарф-харажатларни камайтириш мақсадида, 
ҳар бир ускуна бўйича техник-иқтисодий кўр-
саткичларни автоматик ҳисоблаш ва таҳлил 
қилиш, ишлаб чиқариш жараёнини доимий 
кузатиш ва сақлаш учун автоматлаштирилган 
тизимни яратиш мўлжалланмоқда. Шунингдек, 

ресурсларни бошқариш тизимини ишлаб чиқа-
риш ва бошқарув жараёнларини автоматлаш-
тириш (ERP), “Taxiyatosh IES” АЖ нинг ишлаб 
чиқариш актив қувватига янги қурилган иккита 
буғ-газ қурилмасининг актив қувватини уму-
мийлаштириш тизимини модернизация қилиш 
орқали Бош бошқариш шитига чиқаришга эри-
шиш режалаштирилган.

Бундан ташқари, таъмирлаш ва реконструк-
ция қилиш учун зарур бўлган эҳтиёт қисмларни 
ишлаб чиқаришни маҳаллийлаштириш ҳамда 
замонавий жиҳоз ва ускуналарни, электроника 
ва автоматикани таъмирлаш-созлаш, дасту-
рий таъминотларни такомиллаштириш зарур. 
Тасдиқланган локализация дастури бўйича йил 
давомида 224,9 миллион сўмлик маҳсулотни ма-
ҳаллийлаштириш дастури асосида ишлаб чиқа-
риш кўзда тутилган.

Бугун атроф-муҳит тозалигини сақлаш, ўз 
фарзандларимиз ва келажак авлодларимиз соғ-
лиғини асраш, жамиятимиз равнақи ва жонажон 
юртимиз ривожига ижобий таъсир кўрсатадиган 
электр энергия таъминотидан оқилона фойдала-
ниш ва тежамкорлик маданиятини юксалтириш 
масалаларига онгли муносабатда бўлишни ҳаёт-
нинг ўзи талаб қиляпти. 

Кўпчилик ҳолларда истеъмолчилар электр 
узилишларидан шикоят қилади. Мутахас-
сисларнинг таъкидлашича, бу ўринда электр 
энергиясини ишлаб чиқарувчи, етказиб берув-
чи ва тақсимловчи ташкилотлар электр таъми-
ноти узилишидан манфаатдор эмас. Аксинча, 
истеъмолчиларга етказиб берилмаган энер-
горесурслар ишлаб чиқаришда “йўқотилган 
фойда” ҳисобланади. Электр энергиясини иш-
лаб чиқариш ва истеъмол ўртасидаги тафовут 
тизимнинг яхлитлигига, барқарор фаолиятига 
салбий таъсир этганда, маълум техник шарт-
лар асосида тармоқдан узишлар содир бўли-
ши мумкин. Бу жараён автоматик тарзда рўй 
бериб, тизимнинг кейинги барқарор фаолияти 
учун уни ҳимоялаш шарти билан рўй беради.

Истеъмолчиларнинг тўлов эвазига электр 
энергиясидан фойдаланиш ҳуқуқидан ташқари 
энергиятежамкорлик ва энергиясамарадорлик 
масаласида маълум мажбуриятлари ҳам бор. 
Зеро, иқтисод қилинган газ ҳам, электр энергия-
си ҳам халқимиз бойлиги саналади. 

ЖАРАЁН

ХУСУСИЙЛАШТИРИШДАГИ ЯНГИ ¯АДАМ
Президентимизнинг 2021 йил 11 февралдаги фармони асосида сотилиши белгиланган 

йирик давлат активларини оммавий савдоларга чиқариш бошланди
жалб этган ҳолда, қатор корхоналарни хусусий-
лаштиришга оид кенг қамровли ишлар бошлаб 
юборилганини таъкидлар экан, жорий йилда 
Фарғона азот ва Деҳқонобод калий заводлари, 
“Кока-кола ичимлиги” корхонаси, “Билдирсой” 
ва “Чорвоқ” оромгоҳлари, “Ичан қалъа” меҳмон-
хонаси, “Пойтахт” бизнес мажмуаси, алкоголь, 
ёғ-мой каби тармоқлардаги 83 та йирик корхо-
надаги давлат улуши сотувга қўйилишини қайд 
этган эди.

Умуман олганда, давлат улуши бўлган корхо-
налар сони келгуси икки йилда камида 3 баробар 
қисқартирилади. Бу борадаги амалий чора-тад-
бирлар Президентимизнинг 2021 йил 11 феврал-
даги “Давлат активларини хусусийлаштириш жа-
раёнларини янада жадаллаштириш тўғрисида”ги 
фармонида ҳам белгилаб берилди.

Мазкур фармонга мувофиқ, Давлат активлари-
ни бошқариш агентлиги жорий йилнинг март ойи-
да савдоларга чиқарилиши белгиланган қуйидаги 
давлат активларини янгича, замонавий усуллар 
орқали сотиш бўйича савдолар бошланганини 
эълон қилди. Улар сирасига, жумладан, “Пойтахт 
бизнес мажмуаси” МЧЖ мулкий мажмуаси, “Ичан 
қалъа” меҳмонхона мажмуаси, “Билдирсой” ором-
гоҳи, “Сижжак” дам олиш маскани, “Қизил сув 

спорт соғломлаштириш” МЧЖ, “Малика” савдо 
ва маиший хизмат кўрсатиш мажмуаси, Газета-
лар ишлаб чиқариш мажмуаси биноси, маъмурий 
бино (собиқ Республика биржа маркази) киради. 
Аҳамиятлиси шундаки, давлат активларини со-
тиш ишлари давлат тендер комиссияси томони-
дан амалга оширилиб, савдолар икки босқичда 
ўтказилади.

Биринчи босқичда талабгорлар олдиндан са-
раланади, иккинчи босқичда талабгорнинг тижо-
рат таклифлари (сотиб олиш нархи ва тўловни 
амалга ошириш муддати) ҳамда тўлов қобилияти 
баҳоланади. 

Қайд этиш лозимки, аввалроқ Давлат актив-
ларини бошқариш агентлиги томонидан фармон 
доирасида “Автогазтаъминот” МЧЖнинг Бухоро, 

Қашқадарё, Навоий, Тошкент ва Хоразм вилоят-
лари ҳамда Қорақалпоғистон Республикасида 
жойлашган 20 та кўчмас мулк объекти, жумладан, 
автомобилларга метан (пропан) газ қуювчи 11 та 
шохобча тайёр бизнес сифатида “E-Ijro Auksion” 
электрон савдо майдончасига жойланган эди.

Мазкур шохобчалардаги фаолиятни амалга 
ошириш учун берилган амалдаги лицензиялар, 
уни сотиб олган харидорлар лицензия талабла-
рига жавоб берса, харидорларнинг номига қайта 
расмийлаштирилади. 

Мухтасар қилиб айтганда, амалдаги хусусий-
лаштириш ишлари пировардида тадбиркорликни 
қўллаб-қувватлаш ҳамда бу орқали аҳолига си-
фатли хизмат ва маҳсулотлар етказиб берилиши-
ни назарда тутади.

 Рауф НУРУЛЛАЕВ,
журналист

“Билдирсой” оромгоҳи
“Пойтахт” бизнес 

маркази

“Ичан қалъа” меҳмонхона 
мажмуаси

Хоразм вилояти Хива туманида 
жойлашган автотранспорт 
воситаларига сиқилган газ 

қуйиш шохобчаси

иқтисодий тараққиёт манбаи
ИССИ¯ЛИК ЭЛЕКТР СТАНЦИЯЛАРИ 



Маънавият

Хабарингиз бор, куни кеча Туркий тилли 
давлатлар ҳамкорлик кенгашининг видеоанжу-
ман шаклида норасмий саммити бўлиб ўтди. 
Ўзбекистон Республикаси Президенти Шавкат 
Мирзиёев ушбу саммитда иштирок этиб, нутқ 
сўзлади. 

Ҳаммамиз яхши биламизки, Ўзбекистон 
2019 йил 15 октябрда Озарбайжон пойтах-
ти Боку шаҳрида бўлиб ўтган Туркий тилли 
давлатлар ҳамкорлик Кенгашининг еттинчи 
саммитида илк бор унинг тўла ҳуқуқли аъзо-
си сифатида иштирок этганди. Бу анжуманда 
Президентимиз мамлакатимизнинг Кенгаш-
га аъзо бўлиб киришининг ўрни ва аҳамияти 
ҳақида муҳим фикрлар билдириб, аъзо дав-
латларнинг савдо-иқтисодий, инвестициявий, 
транспорт-коммуникация, маданий-гуманитар 
ва бошқа соҳалардаги ўзаро манфаатли ҳам-
корлигини кенгайтиришга доир муҳим ташаб-
бусларни илгари сурган эди.

Мазкур анжуманда Президентимиз томо-
нидан билдирилган яна бир муҳим ташаббус 
— Кенгашга аъзо мамлакатларнинг замона-
вий адабиёт ва санъат, тарих ва меъморчилик 
соҳасида улкан ютуқларга эришган ижодкор-
ларини рағбатлантириш мақсадида алоҳида 
мукофот таъсис этиш тўғрисидаги таклиф кун 
тартибига қўйилган эди. 

Кенгашнинг кеча бўлиб ўтган навбатдаги 
саммитида ғоят муҳим ва қувончли воқеа юз 
берди: Ўзбекистон раҳбарининг ушбу нуфуз-
ли мукофотни нафақат халқимизнинг, айни 
пайтда бутун туркий дунёнинг фахру ғурури-
га айланган улуғ мутафаккир ҳазрат Алишер 
 Навоий номи билан аташ тўғрисидаги таклифи 
аъзо давлатлар томонидан маъқулланди. 

Ўзбекистон раҳбари ўз нутқида ушбу ма-
салага алоҳида тўхталиб, жумладан, шундай 
деди: 

“Ташкилотимизга аъзо давлатларнинг 
Сиз, ҳурматли раҳбарларига Туркий 
Кенгашнинг илм-фан, таълим, 
маданият ва санъат соҳаларини, 
шунингдек, туркий дунё бирлигини 
ривожлантиришга улкан ҳисса қўшган 
атоқли шахсларни рағбатлантириш 
мақсадида халқаро мукофот таъсис этиш 
ҳақидаги таклифни маъқуллаганингиз 
учун ташаккур айтаман.

Ушбу мукофотни Мир Алишер Навоий 
номи билан аташ ҳақидаги таклифни 

қўллаб-қувватлаганингиз учун ўз 
номимдан, Ўзбекистон халқи номидан 
чуқур миннатдорлик билдираман. 
Бундай эътибор ва ишонч биз учун 
катта шарафдир. Биз буни барча туркий 
халқларнинг фахру ифтихори бўлган улуғ 
зот — Алишер Навоийга ҳурмат-эҳтиром 
деб қабул қиламиз. Бу туркий бирлик 
руҳини юксалтиришга хизмат қилиши 
шубҳасиз.”

Ҳа, бутун туркий дунёнинг эзгуликни улуғ-
лашга, яхшилик ва адолат, инсофу диёнатни 
тарғиб этишга, чинакам инсоний фазилатлар-
ни тараннум этишга қаратилган юксак мукофо-
ти энди ҳақли равишда Алишер Навоий номи 
билан аталади. 

Дарҳақиқат, мутафаккир бобомиз номи 
билан шарафланадиган халқаро миқёсдаги 
худди шундай олий мукофотга кўпдан эҳтиёж 
мавжуд эди.  

Буюк аждодимизнинг шаъну шавкатига 
ҳар томонлама муносиб бу улуғ эҳтиром, ҳеч 
шубҳасиз, муҳтарам Президентимиз Шавкат 
Мирзиёевнинг эзгу ташаббуси ва изчил саъй-
ҳаракатларининг юксак самараси бўлди. 

“Ўзбекистон ташаббуси билан 
Туркий Кенгаш доирасида Алишер 
Навоий мукофотининг таъсис этилиши 
ҳақидаги хабар биз, адабиётчиларни 
ниҳоятда хурсанд қилмоқда, — дейди 
туркиялик таниқли олим, профессор Ўрхан 
Куртўғли. — Бутун дунёда етук олимлар 
тақдирланадиган Нобель мукофоти каби 
турк дунёсининг ҳам ўз адабиётчиларига, 
давлат ва жамоат арбобларига тақдим 
этиладиган Навоий мукофотининг таъсис 
этилиши барчамиз учун ниҳоятда муҳим 
қадамдир”.

Бугун буюк ўзбек шоири ва мутафаккири, 
Шарқ Уйғониш даврининг ёрқин намоянда-
си Мир Алишер Навоийнинг бебаҳо ижоди 
туркий халқларни маънавий жиҳатдан бир-
лаштириш йўлида беқиёс хизмат қилиб кел-
моқда. 

Ҳазрат Навоийни барча туркий халқлар ўз 
улуғ шоири деб билади ва ул зот билан ҳақли 
равишда фахрланади.

Айни пайтда, Алишер Навоий — умумбаша-
рият тарихининг энг етук, комил инсонларидан 
бири сифатида дунё афкор оммаси учун ҳам 
бениҳоя қадрлидир. 

Шу ўринда атоқли академик Николай Кон-
раднинг қуйидаги фикрларини эслаб ўтиш 
ўринли: 

“Алишер Навоий — жаҳон 
маданиятининг бебаҳо умумий 
бойлигидир. Келинг, Алишер Навоийдек  
шоир бўлгани учун қувонайлик! Бизга 
шундай шоирни армуғон қилган ўзбек 
халқига катта раҳмат айтайлик. Уни 
фақат ўрганмасдан, тадқиқ этмасдан, 
ўқиб ҳам юрайлик. Уни ўзимизнинг 
шоиримизга айлантирайлик!” 

Алишер Навоий ижодида энг кўп ишлатил-
ган сўзлардан бири — пок сўзидир. Агарки, ул 
ҳазратнинг, аввало, ўзи поку, сўзи пок бўлма-
са, бошқалардан ҳам бу хислатни талаб қил-
маган бўлар эди. Шу боис, шоир асарлари 
дунёнинг қайси бурчагига етиб борса, албатта 
ҳар бир қалбни нур каби ёритишини, ҳар қайси 
кўнгилга кенг маънода наво улашишини, мил-
лати, тили, дини ва эътиқодидан қатъи назар, 
ҳар бир онгли инсонни эзгулик ва ёруғлик сари 
бошлашини яхши биламиз. 

Алишер Навоий ҳаётлик чоғидаёқ туркий 
халқлар орасида ғоят машҳурликка эришгани, 
қаерда туркий халқлар бор бўлса, у ерга асар-
лари етиб боргани ҳаммага аён. 

Масалан, Алишер Навоий ижоди турк 
адабиётига катта ижобий таъсир кўрсатга-
ни, турк шоири Аҳмад Пошо Навоий шеър-
ларига назира боғлаб, ўзи ҳам шу услубда 
ғазаллар битгани, бошқа турк шоирлари ҳам 
ўзбек шоири лаҳжасида шеърлар ёзганлари, 
Навоий ғазаллари улар учун ўзига хос ижо-
дий мактаб вазифасини ўтагани, Туркияда 
Навоий асарларига махсус луғатлар тузил-
гани тарихдан маълум.

Султон Боязид II Ҳусайн Бойқаро ва 
Алишер Навоий билан яқин алоқада бўл-
ган, уларга тез-тез хат ёзиб, элчилар жўна-
тиб турган. Ҳиротдан ҳам турли совғалар 
ва китоблар келиб турган. Тарихий ман-
баларда келтирилишича, Алишер Навоий 
1480-1481 йилларда ўзининг 33 та ғазали-
ни Боязид II га совға тариқасида юборган. 
Кейинги йилларда ҳам бундай алоқалар 
узлуксиз давом этган. 

1520-1571 йилларда яшаган турк шоири 
Ошиқ Чалабий “Машойир уш-шуаро” (“Шоир-
лар мушоираси”) тазкирасида Алишер На-
воийни шундай таърифлайди:

Забони туркийнинг достонсаройи,
Фасоҳат булбули, яъни Навоий.

Таниқли турк адиби, публицист, филолог, 
жамоат арбоби Огоҳ Сирри Лаванд: “Мир 
Алишер Навоий XV асрда Шарқда ривож-
лана бошлаган турк тили ва адабиётини 
энг юксак нуқтага чиқаргани ва асарла-
ри турк маданий дунёсида улкан акс-са-
до уйғотгани ҳамда ўзидан кейин келган 

шоирларга ўтказган таъсири туфайли турк 
адабиёти тарихида энг шарафли ўринга 
муносибдир”, деб ёзганида ҳақ эди, албатта. 

Туркий халқлар адабиётини кузатсак, асар-
ларига энг кўп назиралар ёзилган, мухаммас-
лар боғланган шоир ҳам айнан ҳазрат Навоий 
эканини кўрамиз. Бу ҳам Алишер Навоий ижо-
дининг қардош халқлар адабиёти ривожига 
жуда катта таъсир ўтказганини билдиради. 

Юртимизда қадимдан румийхонлик, фузу-
лийхонлик, бедилхонлик анъаналари қанча-
лик ривожланган бўлса, қардошларимиз юрти-
да ҳам навоийхонлик шу қадар оммалашган. 

“Агар бир қавм, гар юз, йўқса мингдур, 
Муайян турк улуси худ менингдур”, деб 
фахр билан ёзган шоир бобомиз нафақат 
ҳаётлик даврида, балки асрлар давомида ўзи-
нинг бой ва ўлмас мероси билан туркий дунё-
ни бирлаштиришга хизмат қилиб келмоқда. 

Бу йил Алишер Навоий таваллудининг  
580 йиллиги юртимизда ва халқаро миқёсда 
кенг нишонланмоқда. 

Хусусан, Ўзбекистон Республикаси 
 Президентининг “Буюк шоир ва мутафаккир 
Алишер Навоий таваллудининг 580 йилли-
гини кенг нишонлаш тўғрисида”ги қарори 
қабул қилиниб, унга кўра, Алишер Навоий но-
мидаги халқаро жамоат фондини тузиш, шоир 
ижодий меросини чуқур ўрганиш ва оммалаш-
тиришга улкан ҳисса қўшган мамлакатимиз ва 
хорижий давлатлар фуқароларини ҳамда ил-
мий-ижодий муассасаларни тақдирлаш мақса-
дида Алишер Навоий орденини таъсис этиш, 
Афғонистоннинг Хирот шаҳридаги Алишер 
Навоий мақбараси мажмуасида қурилиш ва 
ободонлаштириш ишларини амалга ошириш 
сингари кўплаб муҳим вазифалар назарда ту-
тилгани аҳамиятга молик. 

Ушбу табаррук санани айни пайтда Туркий 
кенгашга аъзо мамлакатларнинг 150 миллион 
нуфусдан ортиқ халқлари ҳам катта тантана 
билан байрам қилаётгани қувончлидир. 

Буюк мутафаккир Алишер Навоийнинг номи 
ва ўлмас хотирасини, қутлуғ меросини кенг 
тарғиб қилиш, асраб-авайлаш ва қадрлаш бо-
расида амалга оширилаётган эзгу ишлар, янги 
қадамлар барчамизга муборак бўлсин! 

Илдиздаги туйғудан япроқларим титрайди,
Тоғда жим эриган қор сойларда шарқирайди,
Бобом бўғзидаги “оҳ” кўзимдан тирқирайди,
Шеър жонидан тўйганми, дил тубига сакрайди,
Бу ҳолимга уфқдан биров тўлиб қарайди,
Асрлар ҳам бир-бирин одам каби қўмсаркан,
Бунда шеър ўқий десам, қуёш кўзни тўсаркан.

Бунда эй, ниятларин япроқ каби тўкканлар,
Бир элнинг ҳасратини дилда муштдек тукканлар,
Эй, қанотсиз учганлар, қуш тилидан ўпганлар,
Асрлар юрагида югурик қондай чопганлар,
Усти очиқ дунёнинг этагини ёпганлар,
Олтин қозиққа боқиб сайёҳ ҳам йўл топаркан,
Ўзбекни излаганлар Навоийдан топаркан.

Бобо тупроқ, шон тупроқ, илдизим ботган тупроқ,
Тафтин танимга бериб, ўзи совқотган тупроқ.
Сендан ўсган чинорнинг шохида мен бир япроқ,
Қоронғу томонимни  ёритган эй, шамчироқ,
Кўнглингнинг қуббасига Худойим илган байроқ,
Уни хилпиратгучи ел юракдан эсаркан,
Бунда шеър ўқий десанг, елкангдан сўз босаркан.

Тоғларда қор остида менинг кўнглим ўсяпти,
Чўпонингни изига тавоф деб юз босяпти,
Ёмғир тортган пардалар жамолингни тўсяпти,
Шу элнинг ор-ғурури камолингдан тошяпти,
Елкам жимирлаяпти — қанотга ўхшаяпти,
Юрак шеърдан тўлишса, сўз қанотга дўнаркан,
Ҳурлик учирган қушлар юрт шохига қўнаркан.

Воҳки! Кўнглим шу дамда бунча бунёд кўрингай,
Кўзим юмиб қарасам, бундан Ҳирот кўрингай,
Кўзим очиб қарасам, мангу ижод кўрингай, 
Кўзим узмай тикилсам, шундай аждод кўрингай,
Кўз ёш билан қарасам, Пули Сирот кўрингай,
Бобо! Кўзларим ёнди — кўнгил шундай тўларкан, 
Бундаги ҳар навниҳол чинордан бўй оларкан,
Ўзбекни излаганлар Навоийдан топаркан.

Шодмонқул САЛОМ

Саҳифани Икром БЎРИБОЕВ тайёрлади. 

Нуроний юз, нуроний соқол,
Кўзларида муҳаббат, малол.
Даҳо порлар пешонасидан
Гўё қуёш булут ичидан.
Буюк кўнгил ва буюк фикр
Мавжи каби чизгиларда сир.
Кўркам, мағрур, оз эгик боши,
Қуюқ, жиддий киприги, қоши.
Нигоҳининг маъноси нодир:
Шундай боқар файласуф шоир.
Чеҳрасида ҳаёт мазмуни,
Тажрибалар ясамиш уни.
Гўзал, оппоқ салла бошида,
Келишганди қадди ёшига.
Донишманд чол, улуғ руҳга хос
Бир табассум — тавсифга сиғмас.
Тавозеи самимий, илиқ,
Ҳаракати нозик ва силлиқ.
Нафис бутун сиймоси, саси,
Нафис ишқи, ғами, ғуссаси. 

Ойбекнинг “Навоий” 
достонидан. 

Бузруквор мутафаккир, отахон шоир!
Сиз ҳайратомуз гўзал ва мўъжизакор нафис, қуёш каби 

сўнмас ва олтин каби қораймас, ранг-баранг ва сеҳрли ба-
диият яратдингиз. У, баркамол баҳордек гулгундир, беҳад 
зангин ва зарриндир, шу баҳор латофати, фусуни ва ма-
лоҳати каби завқли, илҳомбахш ва шавқлидир.

Сизнинг халқдаги ғоят бой эстетик олам ва юксак гўзал-
лик ҳиссиётини чексиз моҳирона ва санъаткорона ифода-
лаган даҳойингиз шунда намоён бўлди. 

Сиз шундай илғор ва ҳаётбахш ғояларни тараннум эт-
дингизки, улар бадииятингизга қалб бўлди, шундай қуд-
ратли ва жозибали қалб бўлдики, уни на тўфонлар ва бў-
ронлар, на шулар билан тўла йиллар ва асрлар уришдан 
тўхтата олди, у ҳамон барҳаёт. 

Сизнинг жонажон халқ орзу-истаклари ва донолиги му-
жассамлашган даҳойингиз шунда ўз ифодасини топди. 

Сиз шундай бир бебаҳо ва боқий хазина қолдирдингиз-
ки, ҳеч қачон ва ҳеч ким унинг тегига ва сирри-асрорига 
тўла ета олмаса керак. 

Сиз ўз даврингиз доираларидан, яъни Сизнинг даҳо 
ҳамда орзуларингизга ғоят торлик қилган доиралардан 
узоқ-узоқларга чиқиб кетдингиз ва шунинг учун ҳам асрлар 
давомида авлодларга ҳамфикр ва ҳамдард бўлдингиз.

Сизнинг томонингиздан беҳад юксак шоирона куйлан-
ган Ширин иффати ё Лайли назокати, гул ҳусни ё булбул 
навоси, шеърият мусиқийси ё баҳор нашъаси, ақл қудра-
ти ё адолат лаззати, самимий севги ва садоқат таронаси, 
қаҳрамонлик виқори ё меҳнат шавқ-завқи, умуман гўзал-
лик ва нафосат асрлардан-асрларга ўта авлодларнинг ру-
ҳий оламини безади. 

Сиз қолдирган мерос дунёда энг илғор ҳисобланган ма-
даниятимизнинг олтин хазинасидан ўзига муносиб ўрин 
олди. Сиз замонлар ва асрлар оша бизга мардонавор 
етиб келдингиз. Сизнинг энг улкан орзуларингиз ва оли-
жаноб истакларингиз ўзига мос ва маҳсулдор заминга 
тушиб гулдек очилаётган бизнинг жамиятда биздек бах-
тиёр авлодингизнинг дили ва ҳаётини, умуман маънавият 
оламини безайдиганлардан бўлдингиз, улуғвор ишларда 
замондоши ва кўмакдошига айландингиз.

Шу жамият, шу авлод Сизни тарихда биринчи бўлиб рўй-
рост тақдирлайдиган ва ардоқлайдиган бўлди. Шу жамият, 
шу авлод Сизга ҳайкал кўтарди ва китобларингизни ҳар бир 
хонадонга олиб кирди. Шу авлод номингизга атаб янги ша-
ҳар бунёд этди. Шу авлод Сиз ҳақингизда асарлар яратди. 

Ижодингиз маҳсули ҳақида айтган эдингиз:

Халққа зеби торак айла ани,
Ўқуғонға муборак айла ани.
Етти афлокни анга ёр эт,
Етти иқлимни анга харидор эт.
Бу амалга ошди!

Миннатдор авлодингизнинг таъзим ва ташаккурини 
қабул этгайсиз, асран узоқ, аммо қалбан замондош улуғ 
Инсон!

Академик Воҳид Зоҳидовнинг 
“Улуғ шоир ижодининг қалби” 

китобидан. 

Алишербек назири йўқ киши эди. Туркий тил била то шеър 
айтубтурлар, ҳеч ким онча кўп ва хўб айтқон эмас. Олти мас-
навий китоб назм қилибтур, беши “Хамса” жавобида, яна 
бир “Мантиқут-тайр” вазнида “Лисон-ут тайр” отлиқ. Тўрт 
ғазалиёт девони тартиб қилибтур: “Ғаройибус-сиғар”, “Наво-
дируш-шабоб”, “Бадойиул-васат”, “Фавоидул-кибар” отлиқ. 
Яхши рубоиёти ҳам бор... 

Аҳли фазл ва аҳли ҳунарға Алишербекча мураббий ва му-
қаввий маълум эмаским, ҳаргиз пайдо бўлмиш бўлғай. Устоз 
Қулмуҳаммад ва Шайхи Нойи ва Ҳусайн Удийким, созда са-
ромад эдилар, бекнинг тарбият ва тақвияти била мунча та-
раққий ва шуҳрат қилдилар. Устоз Беҳзод ва Шоҳ Музаффар 
тасвирда бекнинг саъй ва эҳтимоми била мундоқ машҳур ва 
маъруф бўлдилар. Мунча бинойи хайр ким, ул қилди, кам 
киши мундоққа муваффақ бўлмиш бўлғай.

Заҳириддин Муҳаммад Бобур

Огаҳий ким топгай эрди созу 
назмингдин наво,

Баҳра гар йўқдур Навоийнинг 
навосидин сенга.

Муҳаммадризо 
Огаҳий

Навоий ноёб шеърият даҳо-
сидир. У энг кўп ёзган маҳсул-
дор шоир бўлиб, унинг туркий 
тилни улуғлагани ҳамда юқори 
даражага кўтарганини тан ол-
масликнинг иложи йўқ.

Арминий Вамбери

Биз Алишер Навоий сиймо-
сида ўта билимдон, қизиқиш-
лари ранг-баранг, улкан ҳаётий 
тажрибага эга ва биз учун янада 
азизроғи — катта қалб соҳиби, 
инсонларга нисбатан муҳаббати 
лиммо-лим тошган ва шу муҳаб-
бат ҳаққи уларнинг камчиликлари-
ни унутишга ва кечиришга қодир 
кишини ҳам кўрамиз.

Евгений Бертельс, 
академик

Алишер Навоий ижодига эҳ-
тиром билан оҳиста ёндашинг. 
Навоий ўз маънавий хазинаси 
билан бу дунёнинг норасо ишла-
рини бартараф этишга ёрдамла-
шади. Биз бундай улуғ шоирга 
ҳар доимо муҳтожмиз ва у бизга 
ҳамиша кўмак беради.

Гарри ДИК, 
америкалик 

адабиётшунос олим

Алишер Навоий, ҳақиқатан, буюк шахс. Бунинг сабаби, унинг буюк 
идеал соҳиби эканидир. Ҳа, унинг ажиб бир идеали — ғояси бор. Бу 
идеал нимадан иборат? 

Навоий ижод қилган даврда юксак даражага кўтарилган Эрон ада-
биётининг мавқеи жуда баланд эди. Шунингдек, ўша даврда араб 
адабиёти ҳам машҳур эди... Шундай пайтда мумтоз туркий адабиёти 
ҳам пайдо бўлиши керак эди. Бу шарафли вазифани Алишер Навоий 
адо этди. Алишер Навоий турк дунёсини қалам билан бирлаштирди. 
У даврда тил ва маънавият бир эди. Турклар орасида арабча илмга, 

форсча санъатга рағбат кучли эди. Турк тили бир бурчакда қисилиб 
қолган эди. 

Алишер Навоий доҳийдир. У туркий маданият ва туркий 
тилнинг ҳимоячисидир. 

Камол Эраслон, 
турк олими

Дунёнинг турли жойларига тарқалган ва ватани-
дан айри тушган одамларни ўзининг асарлари билан 
бир манзилда тўплай олган бошқа бир шоир борми-
кан? Сўнгги нафасигача халқ ғаму ташвиши билан 
яшаб, унинг фаровон ҳаёти йўлида турли-туман ма-
шаққатларга бардош бериб, туҳмат ва бўҳтонларга 
йўлиқиб, эътиқодига қарши бормаган Навоийдек 
иродали шоир топилармикан? Ажабо, хўрланган бир 
тилни ҳузур-ҳаловатдан кечиб, ўзини фидо қилиш 
орқали ҳимоя қилган яна бир шоир туғилармикан? 

Алишер Навоий халқи ва она тилига фақат асар-
лари билан эмас, балки амалий фаолияти билан 
ҳам ўзини бағишлаган даҳо бир санъаткордир.

Юсуф Четиндоғ, 
турк олими

Навоий жаҳон шоирлари орасида туриб, баралла овоз билан ўз 
ғазалларини ўқимоқда. Замонанинг энг буюк шоирлари — Неруда, 
Гильен, Альберти, Лонгфелло, Нозим Ҳикмат ва Незваллар бу зот 
қаршисида тиз букадилар. 

Навоийнинг адабий мероси дунё халқлари қалбида асрлар да-
вомида яшаб келди ва бундан кейин ҳам яшайверади. 

Луи Арагон, 
француз шоири 

Сайёрамизда тоғлар орасида энг баланд чўққи Эверест бўлса, 
шоирлар ичра энг юксаги ҳазрат Навоийдир.

Андраш БОДРОГЛИГЕТТИ,
Калифорния университети профессори, 

навоийшунос олим

“ЖА²ОН АЙВОНИДА ПАЙДО АЛИШЕР...” МАКТУБ

Э²ТИРОМ

Сафма-саф ўтаркан эллар карвони
Тарихлар, замонлар довонларида,
Порлаб кўринади миллат виждони
Ҳазрат Навоийнинг девонларида.

Мангу сафардошлар Сўз ва Ҳақиқат,
Нур бермиш азалнинг чироқларига.
Ястаниб ётади улуғ мамлакат
“Хамса”нинг муборак варақларида.

Бунда ҳар бир сатр — беш юз йиллик йўл,
Ҳар сўз фариштадай силкитар қанот.
Ҳар бир умидворга узатади қўл,
Байтлар орасидан Ҳикмат ва Нажот.

Она Тил, Она Юрт, азиз Она Ер —
Аждодлар руҳи бу, авлодлар шони!
Бу жаҳон мулкида ҳазрат Алишер
Маъно оламининг Ўзбекистони.

Бобо Тарих ўзи ҳақ сўзга ровий,
Вақтни-да кесолгай Она Шеър шахди.
Олти аср бўйлаб ҳазрат Навоий —
Тафаккур пойтахти, Туйғу пойтахти.

Сафма-саф ўтаркан эллар карвони
Тарихлар, замонлар довонларида,
Порлаб кўринади миллат виждони
Ҳазрат Навоийнинг девонларида.

Эшқобил ШУКУР

НАВОИЙ

Туркий тилли давлатлар ҳамкорлик кенгашининг саммитида  
Ўзбекистон Президентининг ташаббусидан келиб чиққан ҳолда, бутун 
туркий дунёнинг фахру ғурурига айланган улуғ шоир ва мутафаккир 
Алишер Навоий номидаги Туркий кенгаш мукофотини таъсис этиш 
ҳақидаги таклиф аъзо давлатлар томонидан маъқулланди. 
Буюк аждодимизнинг шаъну шавкатига ҳар томонлама муносиб бу улуғ 
эҳтиром, ҳеч шубҳасиз, муҳтарам Президентимиз Шавкат Мирзиёевнинг 
эзгу ташаббуси ва изчил саъй-ҳаракатларининг юксак самараси бўлди. 

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: Салим ДОНИЁРОВ
Ўзбекистон Республикаси Президенти Администрацияси ҳузуридаги

Ахборот ва оммавий коммуникациялар агентлиги
томонидан 2020 йил 13 январда 1047-рақам билан рўйхатга олинган.  

Нашр индекси — 236. Буюртма — 1131. 
78004 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар 
тақриз қилинмайди ва муаллифга 

қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан 

сифатли чоп этилишига 
“KOLORPAK” МЧЖ масъул.

Манзилимиз:  
100029, Тошкент шаҳри,

Матбуотчилар кўчаси, 32-уй

Навбатчи муҳаррир: Исмат Худоёров
Мусаҳҳиҳ: Насиба Абдуллаева
Дизайнер: Хуршид Абдуллаев

“Янги Ўзбекистон” газетаси учун масъул:
бош муҳаррирнинг биринчи ўринбосари 

Бахтиёр Абдусатторов

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: yuz-gazetasi@mail.ru ЎзА якуни — 01:00 Топширилди — 02:05

Юртимизда ҳуқуқий давлат, фуқаролик 
жамиятини барпо этиш йўлидаги саъй-ҳара-
катларимизнинг бош мақсади, яъни “Миллий 
тикланишдан — миллий юксалиш сари” ғоя-
сини амалга ошириш давр талабига айланган 
ҳақиқатдир. Зеро, бу ғоя янги озод ва эркин 
жамиятимиз ҳаётида оила муқаддаслигини, 
ота-онага, маҳалла ва яқинларга бўлган меҳр-
оқибатни,  ўз касбига виждонан ёндашувни 
қадрлагувчи маърифат эгаларини назарда 
тутади. Шунингдек, у ҳар қандай шароитда 
қонун олдида ҳамма тенглигини англатувчи, 
инсон ҳақ-ҳуқуқлари ва эркинликларини эъти-
роф этиши билан аҳамиятли.  

Давлатимиз раҳбари  мазкур масаланинг 
муҳимлиги ва долзарблигини қайд этган ҳол-
да, ўз маърузаларида маънавиятга катта урғу 
бериб келмоқда. Ҳатто фуқароларимизнинг 
йиллар давомида қийнаб келган муаммолари  
ечимини топишда ҳам, аввало,  юксак маъна-
вий тамойиллар асосида ёндашув зарурли-
гини таъкидлаб ўтади. Зеро, эътибор бериб 
қарайдиган бўлсак, судьяларнинг одилона 
ҳукм чиқариши, прокурор ва суд-ҳуқуқ соҳаси 
ходимларининг қонунийлик тамойилига тая-
ниб адолатли қарор қабул қилиши, ҳокимлар-
нинг халққа ғамхўр муносабати, ҳарбийнинг 
ватанпарварлиги, шифокорнинг фидойилиги 
манбаи ҳам маънавий комиллик сари инти-
лишдадир.

Улуғ аллома Форобий бобомиз фозил 
одамда ҳам билим, ҳам маърифат, ҳам ин-
сонийлик бўлади, дея бежиз таъкидламаган. 
Чунки жоҳил инсонда билим юқори бўлиши 
мумкин, лекин асосий масала ана шу би-
лимдан қандай мақсадда фойдаланишда. 
У илмидан  вайрончилик, талончилик ва 
босқинчилик учун фойдаланса, жамият, ин-
сонлар  катта азият чекади.  Шу нуқтаи на-
зардан келиб чиқиб,  бунга бугунги интернет 
тармоғидаги маънавий хуружларни мисол 
қилиб келтириш мумкин. Яъни уни тарғиб 

НИГОҲ

МАЪРИФАТ ЗИЁСИ ХАЛ¯ ЙªЛИНИ ЁРИТУВЧИ МАШЪАЛДИР

Феруза МУҲИТДИНОВА,
Тошкент давлат юридик 
университети профессори

Янги Ўзбекистон ибораси кундалик 
қадриятга айланмоқда. Чунки 
республикамизда амалга оширилаётган 
кенг кўламли ислоҳотлар жамият 
ҳаётининг барча соҳаларида маънавий 
омиллар устуворлигини таъминлаб, 
исталган касб йўналишидаги 
ходимдан инсонпарварлик, ҳалоллик 
ва адолатни талаб этар экан, бунда 
энг асосий ғоя инсон манфаатини 
улуғлашга қаратилгани билан 
диққатга  сазовордир. Шу нуқтаи 
назардан, жорий йилнинг 26 март 
куни Президентимиз томонидан қабул 
қилинган “Маънавий-маърифий ишлар 
тизимини тубдан такомиллаштириш 
чора-тадбирлари тўғрисида”ги 
қарор  анчадан буён халқимиз, 
жумладан, олимларимиз кўнглидаги 
фикрларининг амалий ечими бўлди, 
десак муболаға бўлмайди.   

қилаётганларнинг ахборот-технологияла-
ри воситаларидан фойдаланиш борасида 
уқуви юқори, лекин ундан салбий мақсадда 
фойдаланаётгани маънавиятга берилаётган 
зарбадан бошқа нарса эмас. Табиийки, бу 
хавф-хатардан, биринчи навбатда, ёшлар 
тафаккурига, тарбиясига  катта зарар етади. 
Улар уяли мобиль алоқаларнинг қўлида тар-
бияланаётгани айни ҳақиқат. 

Шу боис, давлатимиз раҳбарининг Олий 
Мажлисга Мурожаатномаси, Ўзбекистон ёш-
ларининг биринчи форуми ҳамда Хавфсиз-
лик кенгашининг кенгайтирилган йиғилиши,  
19 январдаги видеоселекторда маънавият 
йўналишида белгилаб берган вазифалари 
мазкур  муаммонинг ўта муҳимлигини  анг-

латади. Миллий тафаккур, эзгу қадриятлари-
миз, биринчи галда, тинч-тотувликда, аҳиллик 
ва бирдамликда, иқтисодий барқарорлик ва 
ҳалолликда, таълим ва тарбияда акс этади.  
Янги Ренессанс халқимизнинг буюк маъна-
вият ва маърифатидан бошланар экан,  бу бо-
рада юзага келаётган муаммоларга  бефарқ 
бўла олмаймиз. 

Бугунги кунда халқимизни, айниқса, ёшлар-
ни маънавий таҳдидлардан ҳимоя қилиш бо-
расидаги ҳам ташкилий-амалий,  ҳам илмий-
тадқиқот ишларига эҳтиёж ҳар қачонгидан ҳам 
ошганки, бу борада давлат ташкилотлари, 
фуқаролик жамияти институтлари, оммавий 
ахборот воситалари ҳамда хусусий сектор-
нинг ижтимоий ҳамкорлиги талаб этилмоқда.  

Чунки ёшларимизни глобаллашув даврининг 
ёт ва зарарли ғояларидан  ҳимоя қилиш ўта 
долзарб масалага айланган. 

Албатта, ечимини кутаётган муаммоларни 
ҳал этишда маънавий-маърифий ишларнинг 
самараси ва таъсирчанлиги муҳим ўрин тута-
ди. Жумладан, амалга оширилаётган ислоҳот-
ларга нисбатан ёшларда дахлдорлик ҳиссини 
кучайтириш, соҳадаги ишларни мувофиқлаш-
тиришнинг ягона тизимини яратиш кун талаби 
бўлиб қолмоқда. 

Мазкур қарорда маънавий-маърифий 
ишлар тизимини тубдан такомиллашти-
ришнинг устувор йўналишлари кўрсатиб 
берилиши билан бирга эзгулик ва инсон-
парварлик тамойилига асосланган “Миллий 
тикланишдан — миллий юксалиш сари” 
ғоясини кенг тарғиб этиш орқали жамият-
да соғлом дунёқараш ва бунёдкорликни 
умуммиллий ҳаракатга айлантириш вази-
фаси таъкидлаб ўтилган. Шунингдек, оила, 
таълим ташкилотлари ва маҳаллаларда 
маънавий тарбиянинг узвийлигини таъмин-
лашга ҳам алоҳида эътибор қаратилган. Бу 
борадаги вазифалар эса тарғибот-ташви-
қот йўналишидаги ишларни ташкил этиш, 
соҳа бўйича илмий ва услубий тадқиқот-
лар самарадорлигини ошириш, ижтимоий-
маънавий муҳит барқарорлигини мустаҳ-
камлашга қаратилган доимий мониторинг 
тизимини жорий қилиш каби масалаларни 
қамраб олган.

Таълим ташкилотларида маданий-маъри-
фий ишлар самарадорлигини ошириш ҳамда 
2021-2022 ўқув йилидан бошлаб олий таълим 
тизимининг ўқув режаларига “Маънавиятшу-
нослик”, “Касбий маънавият” фанларининг 
киритилишининг ушбу муҳим ҳужжатда қайд 
этилгани  ҳам биз, педагогларни  жуда мам-
нун этди. Зеро, ҳар бир мутахассис нафақат 
малакали кадр, балки маънан комил ва  юксак 
бўлиши  энг катта ютуғимиз саналади. 

Шу ислоҳотлар жараёнида касб-ҳу-
нар таълими соҳасига ҳам замонавий 
тамойиллар олиб кирилди. Халқаро 
андозаларга мос профессионал таъ-
лим тизими жорий этилди. Хусусан, 

ПРОФЕССИОНАЛ ТАЪЛИМ

ПИРОВАРД МА¯САДИМИЗ
замонавий меҳнат бозори талабларига мос 

кадрлар тайёрлашга қаратилган

Кейинги йилларда юртимизда 
илм-фанга муносабат 
тубдан ўзгарди. Таълим 
соҳасини ислоҳ этиш, илмий 
ва инновацион фаолиятни 
ҳар томонлама қўллаб-
қувватлашга қаратилган 
ислоҳотларга кенг йўл очилди. 
Сифатли таълим хизматлари 
кўрсатиш, меҳнат бозорининг 
замонавий эҳтиёжларига 
мос юқори малакали кадрлар 
тайёрлаш янгиланишларнинг 
пировард мақсадига айланди.

Зайниддин ХУДОЙБЕРДИЕВ,
Педагогик инновациялар,
касб-ҳунар таълими бошқарув 
ҳамда педагог кадрларни 
қайта тайёрлаш ва уларнинг 
малакасини ошириш 
институти директори, 
иқтисод фанлари доктори,
профессор

давлатимиз раҳбарининг 2019 йил 6 
сентябрдаги “Профессионал таълим 
тизимини янада такомиллаштиришга 
доир қўшимча чора-тадбирлар тўғри-
сида”ги фармони мазкур ислоҳотлар-
нинг мустаҳкам пойдеворига айлан-
ди. Сабаби, унга мувофиқ, 2020-2021 
ўқув йилидан бошлаб Ўзбекистонда 
Таълимнинг халқаро стандарт тасниф-
лагичи даражалари билан уйғунлаш-
ган бошланғич, ўрта ва ўрта махсус 
профессионал таълим даражаларини 
қамраб олган профессионал ўқитиш 
тизими ҳамда табақалаштирилган ўқув 
дастурлари жорий этиладиган таълим 
муассасалари ташкил қилинди. Маз-
кур дастурлар асосида тегишли кадр-
лар тайёрлайдиган ўқув масканлари 
рўйхати тасдиқланди.

Шунга ҳамоҳанг тарзда профессио-
нал ўқитиш тизимида тегишли таълим 
дастурлари жорий этилган касб-ҳунар 
мактаблари, коллежлар ва техникум-
лардан иборат профессионал ўқув 
муассасалари тармоғи яратилди. Айни 
пайтда юртимизда 339 та касб-ҳунар 
мактаби, 201 та коллеж, 185 та техни-
кум фаолият юритяпти.

Ҳаракатлар стратегиясидаги ижти-
моий соҳани ривожлантиришнинг усту-
вор йўналишларида узлуксиз таълим 
тизимини янада такомиллаштириш, си-
фатли таълим хизматлари имкониятини 
ошириш, меҳнат бозорининг замонавий 
эҳтиёжларига мос юқори малакали кадр-
лар тайёрлаш сиёсатини давом эттириш 
зарурлиги қатъий белгилаб берилган.

Зотан, халқаро меҳнат бозори, ин-
теграцион жараёнларнинг жадаллашу-
ви, рақамлаштириш, саноатдаги тех-
нологик инқилоблар даври ҳам айнан 
шуни талаб қиляпти. Зарур малака ва 
кўникмаларга эга, рақобатбардош ўрта 
бўғин мутахассислари халқаро андоза-
ларга мос, профессионал таълим тизи-
мида тайёрланади.

Шу маънода, Олий ва ўрта махсус 
таълим вазирлигининг Касб-ҳунар таъ-
лими тизимини инновацион ривожлан-
тириш, педагог кадрларнинг малакасини 
ошириш ва уларни қайта тайёрлаш инс-
титути нафақат таълим муассасалари, 
балки соҳада инновацион муҳит, янги 
макон яратиш ишларига изчил киришган.

Жумладан, тизимдаги раҳбар ва 

педагог ходимлар учун янгича мезон-
ларда ўқув курслари ташкил этиляпти. 
Мазкур ўқув йилида малака ошириш-
нинг йигирмага яқин янги модули жорий 
қилинди. Икки юздан ортиқ визуаллаш-
тирилган ва рақамлаштирилган янги 
электрон таълим ресурслари базаси 
яратилди.

Институт айни пайтда касб-ҳу-
нар таълимини инновацион ривож-
лантириш ҳамда раҳбар ва педагог 
кадрларни қайта тайёрлаш, малака-
сини ошириш йўналишларида фао-
лият олиб бормоқда. Тизимни қисқа 
вақт оралиғида ривожлантириш ва 
жаҳон стандартларига тўла мос-
лаштириш мақсадида ривожланган 
мамлакатлар ҳамда халқаро таш-
килотларнинг илғор тажрибалари 
ўрганиляпти. Жараёнда Германия, 
Швейцария, Жанубий Корея, Туркия 
ва Хитой каби давлатлар, ЮНEСКО, 
Британия кенгаши, Германия халқа-
ро ҳамкорлик жамияти, Осиё тарақ-
қиёт банки, Европа таълим фонди, 
Туркия ҳамкорлик агентлиги, Хитой-
нинг Университетлар уюшмаси каби 
ташкилотлардан икки юздан ортиқ 
нуфузли экспертлар жалб этилди. 

Улардан зарур тажриба ва хулоса-
лар олинди.

Беларусь Республикасининг Профес-
сионал таълим республика институти 
билан профессионал таълим сифатини 
ошириш, миллий малака тизимини жо-
рий этиш ва WorldSkills стандартлари 
асосида кадрлар тай ёрлаш йўналишла-
рини қамраб олган ҳамкорлик меморан-
думи имзоланди. Давлатимиз  раҳбари 
томонидан хорижий мигрантларни тай-
ёрлаш тизимини такомиллаштириш 
бўйича белгилаб берилган вазифалар 
доирасида  Россия халқлар дўстлиги 
институти билан ҳамкорлик ўрнатилиб, 
 Ўзбекистонда унинг ваколатхонаси 
очилди. Бу мигрантларга рус тилида му-
лоқот қилиш ва рус тилида касб ўргатиш 
имконини кенгайтиради.

Профессионал таълим ривожи 
соҳада меҳнат қилаётган раҳбар ва 
педагог ходимлар малакасини оши-
риш қай даражада сифатли йўлга қў-
йилганига ҳам бевосита боғлиқ. Шу 
маънода, Вазирлар Маҳкамасининг 
жорий йил 26 февралдаги “Профес-
сионал таълим муассасаларининг 
бошқарув ҳамда педагог кадрлари-
ни қайта тайёрлаш ва  малакасини 

ошириш тизимини янада такомил-
лаштириш чора-тадбирлари тўғри-
сида”ги қарори бу борадаги мавжуд 
муаммо ва камчиликларни босқич-
ма-босқич бартараф этиш, кўзлан-
ган мақсадга қисқа вақт оралиғида 
эришишга хизмат қилади.

Қарорга мувофиқ, раҳбар ва педагог 
ходимлар, касбий фаолият натижала-
ри қайд этишнинг электрон портфолио-
си (таълим платформаси) тизими йўлга 
қўйилди. Шунга кўра, касбий фаолият 
натижалари ва эришган ютуқларига, 
асосан, раҳбарлар ҳамда педагог хо-
димлар муқобил, масофавий, мала-
ка ошириш таълим муассасалари ва 
уйғунлашган ҳолда малака оширишга 
жалб қилинади.

Шунингдек, қарорга асосан, бош-
қарув ва педагог кадрларнинг ил-
мий-педагогик салоҳиятидан келиб 
чиқиб, уларнинг касбий эҳтиёжини 
қондиришга йўналтирилган узлуксиз 
малака ошириш шаклларини муста-
қил танлаш ҳамда ўзлаштириш им-
конияти яратилди. Малака ошириш 
ўқув режаларига бугунги кун талабла-
ридан келиб чиққан ҳолда, бошқарув 
кадрларининг фаолиятини амалга 
ошириш учун зарур янги модуллар ки-
ритилиб, асосий эътибор амалиётга 
қаратилди. Ўқув режалардаги умумий 
соатнинг камида етмиш фоизи ама-
лий дарсларга ажратилгани шундан 
далолат беради.

Институт негизида профессионал 
таълим тизимини рақамлаштириш 
лабораторияси ташкил этиляпти. 
Параллел равишда профессионал 
таълим тизимининг барча турдаги 
меъёрий ва методик маҳсулотларини 

яратиш, ишлаб чиқилган материал-
ларни таълим платформасида кенг 
муҳокамага қўйиш ва якуний хулоса-
ларга асосан тайёрланган маҳсулот-
ларни тажриба-синов учун амалиётга 
киритиш бўйича ҳам саъй-ҳаракатлар 
олиб борилмоқда.

Институт фаолиятида дуал таълим 
принципларига асосланган тизимни 
жорий этиш, профессионал таълим 
соҳасида ўз-ўзини молиялаштириш 
салоҳиятини ҳосил қилиш масалалари 
алоҳида ўрин тутади. Вазирлар Маҳ-
камасининг шу йил 29 мартдаги “Про-
фессионал таълим тизимида дуал таъ-
лимни ташкил этиш чора-тадбирлари 
ҳақида”ги қарори бу борадаги ишлари-
мизни жадаллаштиради.

Мамлакатимизда профессионал 
таълим бўйича юритилаётган давлат 
сиёсати таълимнинг натижадорлигига 
қаратилганини соҳада хизмат қилаёт-
ган ҳар бир мутахассис яхши англай-
ди. Зеро, амалга оширилаётган бу ис-
лоҳотлар эскича ёндашувлардан воз 
кечиб, кадрлар тайёрлаш жараёнига 
инновацион таълим технологияларини 
жадал суръатда татбиқ этишни назарда 
тутади.

Муассасамиз ҳам айнан мазкур та-
лаблардан келиб чиққан ҳолда, фао-
лиятини янада жадал, янгиликларга 
ташналик руҳида давом эттиради. 
Хорижий тажрибалар асосида педа-
гог ходимларнинг малака оширишга, 
зарур билим ёки маълумотларга мав-
жуд эҳтиёжини аниқлаш ва қондириш, 
уларни малака ошириш курсларига 
жалб этишнинг янги механизм ва мето-
дик таъминотини яратиш биз учун ҳа-
миша долзарб вазифа бўлиб қолади.


